
●EUR/KZT 457.29 ●USD/KZT 431.08 ●RUB/KZT 5.72 ●CNY/KZT 62.45 Қазақстан Ұлттық Банкінің 6 наурыз, 
2023 жылғы дерегі бойынша 

Мектеп құрылысы 
басталды

Қазақта өз ортасының Ары, Иманы, 
Ажарына айналған қасиетті Аналар аз 
болмаған. Жалпы, тіршіліктің көркі көк-
тем болса, адамзаттың ажары – Аналар 
мен Арулар!

Жоғын іздеген қауырт қоғамның  рух-
шәрібі, қасиет-қадірі, инабат-ибасы біздің 
қазақ әйелінің бойында тұнып тұр! 

Халқымыз қасиетті қара жерді – Жер-Ана 
деп құрметтеп, туған тілін – Ана тілі деп 
әспеттеген.

Күні кешегі Домалақ ананың дана-
лығын,  Айша бибінің адалдығын, Тұмар 
ханымның қайсарлығын, Қарқабат ана-
ның қасиетін, Бопай ананың болмысын,  
Қарашаштың парасатын, Бегім сұлудың 
бекзаттығын тануға болады Алаштың 
асыл Аналары мен арлы Аруларының 
бойынан!

Ел басына күн туған  шақтарда да асыл 
аналарымыз бен аяулы аруларымыз қиын-
дыққа мойымай, ұлт тағдырына араласты. 
Еселі еңбегімен және ерен ерлігімен та-
нылған әйелдер есімдері тарих жылна-
масына мәңгілікке жазылып, жадымызда 
жатталғанына ақзер дүние куәгер.

Егеменді елімізде әйелдер қауымы 
үшін жаңа мүмкіндіктерге жол ашылуда. 
Президентіміз Қасым-Жомарт Тоқаев от-
басы институтын, көпбалалы аналарды, 
кәсіпкер әйелдерді қолдау және гендерлік 
теңдікті қамтамасыз ету – мемлекеттік са-
ясаттың аса маңызды басымдығы екенді-
гіне салиқалы салмақ беріп отыр.

Күнделікті күйбең мен қу тіршіліктің 
қалтарысында қыз-қызғалдаққа, тілеулес 
әпкеге, меймандос қарындасқа, ибалы 
келінге, аяулы анаға, сүйікті жарға, ар-
дақты енеге көрсетілер құрмет ұмытылып 
қалғанымен, 8 наурыз Халықаралық әйел-
дер күні ер-азаматтар әйел дейтін табиғат 
тылсым дарытқан жаратылыстың сырына 
тағы бір үңіліп, қасиетін терең ұғынады. 
Лайым қыз қадірін ұғынар азаматтар көп 
болғай!

Бесіктің белағашына сүйеніп, Әлемді 
әлдилеген Ананың мейірім тұнған жүре-
гінен ғазиз не бар екен алты күн мынау 
жалғанда?

Қай заман, қай қоғамда да ең мәрте-
белі құрметке барынша лайық Әйел-Ана 
алдында бүкіл адамзат баласының өтел-
меген парызы бар.

Санасына сабыр сіңіріп, төсегіне төзім 
ұялаған, жүрегіне мейірім тұнып, тілегіне 
тіршілік ұйыған Аналар мерекесі құтты 
болсын!

Қазақтың барша қыз-келіншектеріне 
баянды бақыт, аяулы арман тілейміз!

● МЕРЕКЕ ШУАҒЫ

Әлем сыйған әйелдің жүрегіне

Ерқанат КЕҢЕСБЕКҰЛЫ,
«Ortalyq Qazaqstan»

Ана. Осы бір қастерлі сөзді мейірім 
сөзімен алмастырып қояр болса, келіспей-
тін жан табылмас, сірә!.. Ері түзде жүрген-
де, үйде ұрпағының амандығы  мен тәрби-
есіне жауапты болған қазақ анасы қазіргі 
заманда ұрпағына тек үйде отырып, тәлім 
бермей, ерімен бірге түзде жүріп нәпақа 
тауып та жақсы тәрбие беруге күш салып 
жүр. Ұзаққа бармай-ақ, айналаңызды бір 
шолып өтсеңіз, ұрпағының амандығы мен 
заманға сай білімді, өнерлі болып өсуі 

үшін күн-түн демей, алашапқын шабылып 
жүрген Аналарды көресіз. Ол – үйде жер-
де жатқан көк тасқа да жан бітірген аяулы 
ана, сүйікті жар, шыққан бір күндей іңір-
ден, ақжаулық киіп жүгінген ибалы келін, 
түзде – пырақтай қанат қағынған қарым-
ды қызметкер, төркінінде – қадірлі әпке, 
көкқасқа бұлақтай еркелей тіл қатқан мей-
мандос қарындас.

Халқымыздың байырғы ата-бабалары 
үшін де Өзен – Ана, Күн – Ана, Ай – Ана. 

Құрметті 
әйелдер қауымы!

Сіздерді көктемнің жарқын 
мерекесі – 8 наурыз Халықара-
лық әйелдер күнімен шын жүрек-
тен құттықтаймын!

Бұл күні біз сүйікті аналары-
мыз бен аяулы жарларымызға, 
қыздарымыз бен әпке-қарын-
дастарымызға шынайы алғы-
сымызды білдіреміз. Бүгінде 
Қарағанды облысында әйелдер 
қауымы түрлі салаларда ең-
бек етіп, еліміздің дамуына зор 
үлес қосуда. Сонымен қатар, 
сіздер отбасында ошағымыз-
дың отын өшірмей, сақтап, 
балаларымызға тәрбие бере 
отырып, мемлекетіміздің бола-
шағына баға жетпес үлес қо-
сып келесіздер.  Дана халқымыз 
«Жақсы әйел – үйдің ырысы» 
деп тегін айтпаған. Біз сіздерді 
жақын адамдарымызға қамқор-
лық танытатындарыңыз үшін 
жоғары бағалаймыз. Сіздер өз-
деріңіз таңдаған салаларда ай-
тарлықтай жетістіктерге қол 
жеткізіп, әр уақытта ізденіс 
пен қызу еңбектің ортасында 
жүресіздер.  Сіздер даналықта-
рыңыз бен мейірімділіктеріңіз, 
ішкі сұлулықтарыңыз арқылы 
біздің өмірімізге мән-мағына 
сыйлап, оны жылылыққа тол-
тырасыздар. Біз сіздерге шын 
жүректен зор денсаулық пен 
бақ-береке, бақыт және аман-
дық тілейміз!

 
 Ермағанбет  

      БӨЛЕКПАЕВ,
Қарағанды 

облысының әкімі

– 2018 жылы наурыз кезін-
де Ақтау қаласында болдым. Үш 
ай бойы жұмыс істедім. Міне, сол 
жақта қазақтың беташар, үйлену 
тойына қатысқанымда қазақтың ұлт-
тық киімін көріп, осыншама сұлу-
лыққа тәнті болдым. Ол кезде қы-
здарға арналған заманауи қазақтың 
ұлттық киімін тойда кию Қараған-
дыда танымал емес-тін. Қазір ғой 
сәнге айнала бастағаны. Ақтаудағы 
сапарым маған «Қарағандыда осын-
дай тамаша киімдерді неге тігіп, сат-
пасқа» деген ой салды. 

Қазақтың ұлттық әшекей-бұй-
ымдарымен, қымбат бағалы тас-
тарымен тігілген сапалы ұлттық 
киімдерге қызыға бастадым. Сұлу 
дүниені қолдан жасау оңай емес. 
Осылайша, ойымда «Labibа» 
бренді пайда болды. Менің ең 
алғашқы қызметкерім «Labibа» 
атауын ұсынды. Ол кезде кәсіп 
көзіне айналдыру ойымда болма-
ды. Қазақтың қыздары көрші ел-
дің тіккенін кигеннен гөрі әдемі 
әрі сапалы ұлттық киім кисе екен 

● ЖАС КЕЛСЕ, ІСКЕ

Іскерлік пен ізгілік үйлескенде...
Бүгінгі әйел бейнесі – іскер, басшы, қызметкер сынды лауазыммен толыққан. Талай-талай 

асудан асып, белесті бағындыруға білімі мен білігі, қарымы мен қабілеті жетерлік жан көп. 
Сондай нәзік жанның бірі – Іскер әйелдер қоғамдық бірлестігінің төрайымы, қалалық Қоғам-
дық Кеңестің мүшесі, жас кәсіпкер, «Labibа» брендінің авторы Индира Жабаева. Өз еңбегіне 
сеніп, сонысына өзгені тәнті еткен, мұқтаж жандарға жақсылық жасауға бейіл, өне бойы нәзік-
тікпен үйлескен Индира Нұржанқызының игі ісіне үңілдік. 

Гүлнұр СЕРІКЖАНҚЫЗЫ,
«Ortalyq Qazaqstan»

деген ой ғана болды. Мұндай өнім 
жаман көрінбейді әрине, деген-
мен сапасыз тігілгені айқындалып 
тұрады. Қазақ қыздары қолмен ті-
гілген сапалы әрі заманауи ұлттық 
киімді бар ықыласымен кие алады 
деп ойладым. Біздің кәсібіміз осы-
лай басталды. Қазіргі кезде ұлттық 
өніміміз арқылы қазақ халқының 
салт-дәстүрін дәріптеу – басты 
мақсатымызға айналды, – деді Ин-
дира Нұржанқызы. 

«Labibа» атауының өзі – қыздар-
дың сұлулығын, нәзіктігін айқын-
дап тұратын атау екен. Кәсіпкердің 
айтуынша, «Labibа» сөзін араб тілі-
нен аударғанда нәзік деген мағына-
ны, латын тілінде байлық мағына-
сындағы «нан» дегенді білдіреді. 

Қазіргі уақытта «Labibа» 
ЖШС-де 18 адам жұмыс істейді. 
Алғаш ашылған 2018 жылы 20 
шаршы метр аумақты ғана қамти-
тын шағын цехта үш тігін маши-
насы және екі қызметкер болыпты.  
Қызметкерлерді тауар сату, киім 
тігу секілді курстардан өткізген. 
Одан кейін карантиннің кедергісін 
көріп, жұмыс бір жарым жылға 
тұралап қалған. Дегенмен, кәсіп-

кердің алға қойған мақсаты мен өз 
ісіне адалдығы, мойынға жүктеген 
жауапкершілігі «Labibа» брендінің 
қалыптасуына, танылуына әсер 
еткен, кездескен қиындықтар еш 
кедергі болмаған.

– Алғашында жалақы мәселе-
сі өткір тұрды. Дегенмен, табан-
дылық танытуға тура келді. Біздің 
өнімімізге қызыққандардың көп 
болғаны соншалық – карантин 
кезінде жайнамазға сұраныс арт-
ты. Әсіресе, әрбір клиент өнімнің 
сапасына мән береді. Дизайнын 
жасап, қымбат матадан тіктік. 
Мақсатың айқын болса, бұл да 
жетістікке жетуге себеп болады, – 
деді Индира Жабаева. 

Кәсіпкердің айтуынша, «Labi-
bа» бренді аз уақыттың ішінде көп 
жетістікке  қол жеткізген. «Осын-
дай қысқа уақытта тек Қарағанды 
ғана емес, Қазақстан бойынша 
«Labibа» бренді танылды. Жақын-
да Үндістаннан қазақтың ұлттық 
киіміне тапсырыс алдық. Қаражат 
біз үшін – екінші дәрежеде. Бізге 
ең маңыздысы – сатып алушы-
ның көңілінен шығуы. Тапсырыс 
беруші: «Сіздерден басқа ешкім 

жақсылап тігіп бере алмайды» 
деген соң, аз уақыт қалса да, 
келістім. Клиенттердің бізге де-
ген сенімі – білекті түріп, бойдағы 
күш-жігерді жиып, жұмысқа құл-
шына кірісуге ықпал етеді. Сон-
дықтан біз үшін ең жақсы жетістік 
– біздің танымалдығымыз, сатып 
алушыны өз жұмысымыздың са-
пасымен мойындата білгеніміз. 
«Ең лайықты әрі бағалы киім үшін 
«Labibа»-ны таңдадық» деуі бойға 
қанат бітіреді, – дейді кейіпкер. 

Жүзі жылы Индира Нұр-
жанқызы әйел бойындағы нәзік-
тікті, сұлулықты өзінше бағалай-
ды. «Қаншама сұлу әйелді көрдім, 
бірақ білімі жеткіліксіз. Қанша-
ма ақылды әйелді көрдім, бірақ 
күтімсіз. Іскер әйел үшін сыртқы 
бейне жеткіліксіз. Клиенттің на-
зарын өзіне аударту, аудиторияны 
баурау – кез келген кәсіпкерге ке-
рек қасиеттер. Әйел ең алдымен 
білімді болуы тиіс, кейінгі кезек-
те гүлдей құлпырып жүруі керек. 
Себебі, оның аты да, заты да – 
нәзіктік. Мен үшін бірінші кезекте 
әйелді сұлу ететін – оның білімі. 
Ол білінбейтін, көрінбейтін бо-
луы мүмкін, бірақ білім барлық 
жағынан керемет имидж қалыпта-
стырады. Білімді әйелдің баласы 
– тәрбиелі, өмірлік серігі – бақыт-
ты», – деген ой айтты ол. 

Кейіпкеріміз 20 адамды жұ-
мысқа қамтыған, сонымен қоса 

кәсіби дамуды мақсат еткен студент-
терді де жұмыспен қамтып отыр. 
Одан бөлек, мүмкіндігі шектелген 
жандарға көмек қолын созады. 

– Өмірде әйелдің де, ердің де 
қолынан келмейтіні жоқ. Тек теті-
гін таппауы мүмкін. Кәсіп бастай-
тындар да бар, бірақ тәртіп бол-
мағаннан, көп ұзамай жабылып 
қалады. Аллаға шүкір, ойға алға-
нымның бәрі орындалды. «Labibа» 
брендін дамыту үшін ғана емес, 

ауыл-аймақтардағы, өңірлердегі 
үйде отырған 300-ден астам тігін-
ші нәзік жандардың басын қоса-
тын сән үйін ашқым келеді, – де-
ген арманын да айтып қалды. 

Индира Нұржанқызының жақ-
сы көретін ісі мен жеке өмірі әрқа-
шан үйлеседі. «Уақыт өзі емес, сен 
уақытты өзіңе ыңғайлауың, ретте-
уің қажет» дейді кейіпкер.

Суретті түсірген
 Еркебұлан ХАДЫЛБЕК

Су
ре

т 
ин

те
рн

ет
те

н 
ал

ы
нд

ы

2-бет

Ғасыр әже

5-бет

Лазареттегі
лалагүл

4-бет



         БИЛІК. САЯСАТ. ЭКОНОМИКА         БИЛІК. САЯСАТ. ЭКОНОМИКА22 7 НАУРЫЗ, 2023 ЖЫЛ     №27 (23 203)7 НАУРЫЗ, 2023 ЖЫЛ     №27 (23 203)

● ОБЛЫС ӘКІМІНІҢ ЖҰМЫС САПАРЫ  

Орталық болып 
ашылды 

Абай ауданындағы Құрма ауылының клубы мектептің 
бұрынғы жартылай қираған ғимаратына орналасқан еді. Оны 
қайта жаңғырту жұмысын 2021 жылдың тамыз айынан бастап 
«Қазжолқұрылыстехникасы» ЖШС қолға алып,  жобалық-сме-
талық құны 543 056 мың теңгені құрайтын нысанды қалпына 
келтіріп, өткен айдың соңында пайдалануға берді.

Соған байланысты 28 ақпан-
да Құрма ауылында бұрынғы 
клубтың мәдени-сауық орталығы 
болып ашылу рәсімі өтті. Салта-
натты шараға арнайы келген об-
лыс әкімі Ермағанбет Бөлекпаев 
жиналған жұртшылықты орта-
лықтың ашылуымен құттықтап, 
«Ауыл – Ел бесігі» жобасы аясын-
да атқарылған істің мақсаты да 
ауыл тұрғындарының өмірі мен 
тұрмысын жақсарту, елді мекен-
ді тұрақты дамыту екендігін атап 
өтті.

Аталған жобаны жүзеге асыру 
үшін қаражат Қазақстан Респуб-
ликасы Ұлттық Қорының мақсат-
ты трансферттері мен аудандық 
бюджеттен бөлінген. Сол ақша 
мезгілінде игеріліп, нәтижесінде 
осынау үш қабатты ғимарат жаңа-
рып, үр жаңа кейіпке енгендей. 
Жалпы аумағы 2 416 шаршы метр 
болатын орталықта спорт және 
компьютер залдары, 60 орындық 
акт залы, кітапхана, үйірмелер 
жұмыс істейтін болса, бірінші қа-

батына ауылдағы пошта, полиция 
бөлімшелері мен басқа да мекеме-
лер қоныстанады.

Құрмалықтардың қуанышын-
да Абай ауданының Құрметті аза-
маты, «Родники» халық қорының 
жетекшісі София Волощук бұл ор-
талықтың   ауылдың рухани өмірі-
не тыңнан тыныс береріне сенім 
білдірді.

Жаңадан есігін ашқан Мәде-
ни-сауық орталығына облыс әкімі 
Ермағанбет Бөлекпаев дыбыс кү-

шейткіш аппарат сатып алу үшін 
5 миллион теңгенің сертификатын 
табыс етті.

Салтанат соңы «Айналайын», 
«Перезвоны», «Жастар»  вокал-
дық топтары, «Кәусар» халық 
аспаптар оркестрі мен басқа да 
өнер ұжымдарының   концертіне 
ұласты.

Суретті түсірген
 Еркебұлан ХАДЫЛБЕК

Абай ауданы

«Күнгей» күн санап кеңе йіп 
келеді. Халық саны артуда. Үй 
құрылысы қарқынды жүріп жатыр. 
Тиісінше, әлеуметтік нысандарға 
деген сұраныс та өсуде. Билік бұл 
мақсатта кешенді жобаны жүзеге 
асыруда.

Жарқын мысалы – бүгінде ық-
шамауданда 600 орындық мектеп 
құрылысы басталды. Жоғарыда айт-
қанымыздай, 2024 жылдың Білім 
күнінде есігін айқара ашса, жүзде-

Мектеп құрылысы басталды

Нұрқанат ҚАНАПИЯ,
«Ortalyq Qazaqstan»

Қарағандының «Күнгейінде» мектеп жоқ. Бала атаулы Рес-
публика даңғылын кесіп өтіп, Гапеев көшесіндегі №81 мектепке 
немесе Мұқанов көшесінің қарсы бетіндегі шағын аудандардағы 
білім ошақтарына баруға мәжбүр. Әсіресе, қыстың қысқа күн-
дерінде қиын. Есейіп қалған баланың өзін арнайы адам бармаса, 
жанын шүберекке түйіп күтіп отыруға ата-ананың дәті жетпей-
тіні анық. Кісі аяғы қалың, көлік көп, бұралқы ит те маза бер-
мей тұр. 

Жақын уақытта «күнгейлік» балдырғандар бұл машақаттан 
құтылатын түрі бар. Облыс әкімі Ермағанбет Бөлекпаев шағын 
аудан халқымен кездескенде келесі жылдың 1 қыркүйегінде 
жаңа мектептің ашылатыны мәлім болды.

ген ата-ананың көңілі орнына түсер 
еді. Таң бозынан балаларын қа-
лаға тасудың әуресінен құтылады. 
Бұл оқушылар қауіпсіздігі үшін де 
маңызды. Тұрғындардың айтуынша, 
әкімдіктің қолға алған істері алдағы 
күнге деген сенімді нығайтады.

– Биліктің бізге құлақ асқа-
нын көріп отырмыз. Көтерген 
мәселелеріміз шешіле бастады. 
Шағын ауданда жол болған жоқ, 
жауын-шашынды мезгілде жүре 
алмайтын едік. Қазір асфальт төсел-
ді. Электр желісі тартылды. Ал, 

мектеп құрылысының басталуы – 
шағын аудан халқы үшін үлкен қу-
аныш. Мұнда 15 мыңға жуық адам 
тұрады. Құдайға шүкір, балалар 
көп. Әкімдік тарапынан жасалып 
жатқан жұмысты көріп, келешек-
ке сеніміміз артып келеді, – дейді 
шағын аудандағы белсенділердің 
бірі Ұлан Жұмабеков.

«Күнгейліктерді» толғандырған 
басқа да мәселелер шешімін табуда. 
Бастысы – шағын ауданның біраз 
бөлігіне асфальт төселді. Тұрғын-
дар көктем мен күз сайын тобықтан 
жалдап жүретін батпақтан құтылды. 

Бұл жұмыстар биыл да жалғасады. 
Бірақ, жөнделетін көшелер тұрғын-
дармен кеңесе отырып таңдалады. 

Қоғамдық көлік де қатысты оң 
өзгеріс бар. Бұған дейін тұрғындар 
өтініші бойынша №16 бағыттағы 
автобустар жолға шыққан еді. Қазір 
бұл бағытқа үшінші автобус қо-
сылып, қозғалыс схемасы өзгертіл-
ді.   

Алайда, «Күнгейдің» шеткері 
көшелері елеусіз қалып келеді. Ай-
мақ басшысы қала әкімі Мейрам 
Кожуховқа бұл олқылықты жоюды 

– жаңа бағыт ашуды тапсырды.  
Әкіммен кездесуге келген баста-

машыл топ өкілдері бірінші кезекте 
шешілуі тиіс мәселелер туралы сөз 
қозғады. 

Қазір көшелерді жарықтандыру 
мәселесі өткір тұр. Тұрғындар проб-
леманы өз сөздерінде атап өтті.

– Менің «Күнгейде» тұрып жатқа-
ныма он жылдай болды. Мектеп 
құрылысы басталғанына ерекше қу-
анғандардың бірі менмін. Көптен бер-
гі арманымыз, ұзақ уақыт бойы қозғап 
келе жатқан тақырыбымыз еді. Міне, 
ол арманымызға да жеттік. Билік 
біздің шағын ауданға назар аударды, 
тұрғындардың өтінішіне құлақ түрді. 
Ол үшін алғысымыз шексіз. Бірақ, 
әлі де көптеген проблема бар. Көше-
лерге жол салу керек, иесіз, бұралқы 
ит көп. Қараңғыда жүруге жүрегіміз 
дауаламайды. Мен көшелерге жа-
рық шамдарын орнатуын сұраймын. 
Әкімдік бұл шаруада көмектеседі деп 
сенеміз, – дейді «Күнгей» тұрғыны 
Назгүл Терлікбаева.

Жергілікті билік бұл шаруаға қа-
тысты ауқымды жоспар құруда. Биыл 

қала әкімдігі жарық бағандарын орна-
туға кіріседі.

Келешекте шағын ауданда дене 
шынықтыру-сауықтыру кешені 
тұрғызылады. Бұл да тұрғындардың 
көптен күткен нысандарының бірі. 

«Күнгейдің» қабырғасы әлі де 
кеңейе түсері даусыз. Халық саны 
мыңдап өседі. Жергілікті әкімдік сол 
халыққа жайлы жағдай жасауға күш 
салуда.

Суретті түсірген 
Еркебұлан ХАДЫЛБЕК

– Клиниканың жұмысына GPP 
сертификатын енгізу дәрілік зат-
тар мен медициналық жабдықтар-
ды тағайындауға және пайдалануға 
оң әсер етеді, сондай-ақ, пациент-
терімізге көрсетілетін медициналық 
көмектің сапасын арттыруға мүмкін-
дік береді, – дейді аурухана директо-
ры. 

Тиісті дәріхана практикасы стан-
дарты (GPP) Қазақстан Республика-
сының халқына фармацевт қызмет-
керлер көрсететін фармацевтикалық 

● МЕДИЦИНА ЖЕТІСТІКТЕРІ

GPP сертификатын 
алды

Сағыныш ӘБІЛ,
«Ortalyq Qazaqstan»

 Облыстық профессор Х.Мақажанов атындағы көпбейінді 
аурухана GPP сертификатын алды. Маңызды құжатқа ауруха-
на дәріханасы медициналық көмектің кепілдік берілген көлемі 
шеңберінде және МӘМС жүйесінде стационарлық, стационар-
ды алмастыратын жағдайларда медициналық көмек көрсеткені 
үшін қол жеткізді.

қызметтердің тиісті сапасын қамта-
масыз етеді, тиісті дәріхана практи-
касына және сапаны басқару жүйесін 
ұйымдастыруға қойылатын талап-
тарды белгілейді, – деп хабарлайды 
Қарағанды облысы бойынша Ме-
дициналық және фармацевтикалық 
бақылау комитетінің департаменті.

Бұған өткен жылдың желтоқсан 
айының 13-14 күндері аралығында 
жүргізілген тексерісі нәтижесінде 
қол жетіп отыр.

– Ұйымда жүргізілетін про-
филактикалық бақылау кемшілік-
тердің алдын алу және болдырмау 
мақсатында жүзеге асты. Процестің 

өзі дәрі-дәрмек және медициналық 
мақсаттағы бұйым дармен жұмыс 
істеудегі ақауларды жою үшін қа-
жет. Дәріхана тәжірибесін сақтаудың 
жаңа стандарт талаптарын ескере 
отырып, анықталған кемшіліктер 
бойынша барлық мақсаттар мен мін-
деттер орындалды, – деп атап өтті 
Денсаулық сақтау министрлігі Ме-
дициналық және фармацевтикалық 
бақылау комитетінің Қарағанды   об-
лысы бойынша департаментінің бас-
шысы Ольга Смирнова. 

Дәріхана жұмысына сапа менед-
жменті жүйесін енгізу дәріханадағы 
процестердің ашықтығын қамтама-
сыз етіп, жұмысты сапалы жүргізуге 
әсері етеді. Сонымен қатар, халыққа 
білікті қызмет көрсетуге, тұтынушы-
лардың сұранысын қанағаттанды-
руға, білікті кадрлар тапшылығы 
мәселесін шешуге, бәсекеге қабілет-
тілікке кепілдік беретінін баса айтты,  
Медициналық және фармацевтика-
лық бақылау комитетінің Қара ғанды 
облысы бойынша департаменті фар-
мацевтикалық қызмет саласындағы 
фармацевтикалық инспекторат және 
мемлекеттік қыз меттер бөлімінің 
басшысы Роза Егембердиева.

2023 жыл «Еңбек қауіпсіздігі» 
жылы деп жарияланған болатын. 
Сәйкесінше, аталған кездесудің 
мақсаты жиын барысында өзекті 
мәселелерді талқылап қою ғана 
емес, қорытындылау әрі бола-
шаққа жоспар құру болды. 

Іс-шараға Қазақстан Республи-
касы Кәсіподақтар федерациясы-
ның еңбекші әйелдер істері жөнін-
дегі комиссиясының мүшелері, 
Республикалық әйелдер кеңесінің, 
ҚР Президенті жанындағы Әй-
елдер істері және отбасылық-де-
мографиялық саясат жөніндегі 
ұлттық комиссияның өкілдері, 
сондай-ақ, бастауыш кәсіподақ 
ұйымдарының мүшелері келді.

Дөңгелек үстелді Қазақстан 
Республикасы Кәсіподақтар фе-
дерациясы төрағасының орын-
басары және еңбекші әйелдер 
істері жөніндегі республикалық 
комиссияның төрағасы Гүлнар 
Жұмагелдиева ашты. Ол Кәсіпо-
дақтар федерациясының гендер-

● МЕРЕКЕ ҚАРСАҢЫНДА  

Салтанат ІЛИЯШ,
«Ortalyq Qazaqstan»

Еңбекқор әйелдер марапатталды 
Қарағанды Кәсіподақтар үйінде ҚР Президенті жанындағы 

Әйелдер істері және отбасылық-демографиялық саясат жөнін-
дегі Ұлттық комиссия өкілдері қатысқан республикалық дөң-
гелек үстел өтті. «Еңбек саласындағы әйел» аталған кездесуде 
әйелдердің жұмыстағы ролі мен қауіпсіздіктің маңыздылығы, 
сондай-ақ, әйелдердің жағдайы мен мүмкіндіктерін жақсарту 
шаралары талқыланды. Қатысушылар еңбекші әйелдерге лай-
ықты және қауіпсіз еңбек жағдайларын қамтамасыз етуге және 
олардың қоғамдық-саяси өмірдегі ролін арттыруға бағытталған 
пікірлерімен және ұсыныстарымен бөлісті. 

лік теңдікті ілгерілетуге қатысты 
атқарылып жатқан шараларға 
тоқталды. 

– Федерацияның гендерлік 
сая   сат ының басты мақсаты – ең-
бекші әйелдердің жағдайын, олар-
дың құқықтары мен мансаптық 
өсу, кәсіби дайындық мүмкіндік-
терін нығайту, сондай-ақ, отбасы 
мен жұмыс арасындағы үйлесімді 
тепе-теңдікті сақтау, – деді Гүлнар 
Жұмагелдиева. 

Кездесуге Қарағанды облысы-
ның еңбек инспекциясы басқар-
масының басшысы Ирина Любар-
ская да қатысты. «Өңірде әйелдер 
кәсіпкерлігін дамыту үшін барлық 
жағдайлар жасалған, әйелдердің 
еңбек қызметінде өзін-өзі жүзеге 
асыруға кең мүмкіндіктер бар», 
деп атап өтті Ирина Юрьевна.

– Өңірдің ханымдары кәсіпор-
ындарды басқарады. Облыста 21 
мыңнан астам шағын бизнес субъ-
ектілері бар, олардың жартысын 
әйелдер басқарады. Бізде орта 
есеппен 400-ге жуық ірі кәсіпор-
ын бар, олардың төрттен бірін 
әйелдер басқарады. Өнеркәсіптік 

Ержан ИМАШ,
«Ortalyq Qazaqstan»

өңір болғандықтан, жазатайым 
оқиғалар орын алып жатады. Бірақ, 
статистикаға сәйкес, әйел басқара-
тын кәсіпорындарда трагедия бол-
майды екен. Бұл әйелдің отбасы-
ның ұйытқысы болатыны тәрізді, 
кәсіпорынды да әр адамның өмірі-
не жауапкершілік алатынының 

көрінісі, – дейді Ирина Любарская.
Кездесу қорытындысы бойын-

ша бірнеше номинациялар бойын-
ша жұмысшы әйелдер марапаттал-
ды. 

Атап айтар болсақ, бастауыш 
кәсіподақ ұйымының төрағасы, 

Абай аудандық мәдени-демалыс 
орталығының әдіскері, «Русали-
ца» қоғамдық славян этномәдени 
бірлестігінің төрағасы Любовь 
Стрельцова, және «Қарағанды-
энергоцентр» ЖШС ЖЭО-1 отын 
беру машинисі Ирина Малюк  
«Әйел – еңбек ардагері» аталымын 

иеленді. «Азаматтарға арналған 
үкімет» Мемлекеттік корпорациясы 
КЕ АҚ Қарағанды облысы бойын-
ша филиалының жетекші сарапшы-
сы Эльвира Садақбаева «Көп-
балалы ана», «АрселорМиттал 
Теміртау» АҚ Көмір департаменті 

«Абай» шахтасының маркшейдері 
Анна Кокоша «Еңбек әулетінің 
өкілі», «Теплотранзит Қарағанды» 
ЖШС техникалық пайдалану және 
қауіпсіздік техникасының жетек-
ші инженер-инспекторы Виктория 
Ажигалиева мен «Қазақстан Темір 
Жолы» ұлттық корпорациясы» АҚ 
филиалы Магистральдық желінің 
Қарағанды бөлімшесінің еңбекті 
қорғау және экология секторының 
бастығы Әсел Шәкенова «Еңбек 

қауіпсіздігі – әйелдердің қолында» 
аталымында марапатталды. 

«Еңбектің кәсіподақ көш-
басшысы аталымына бастауыш 
кәсіподақ ұйымының төрағасы, 
«Қарағанды қаласындағы №3 арна-
улы әлеуметтік қызметтер көрсету 

орталығы директорының орынба-
сары Жанна Бодықова, «Арселор-
Миттал Теміртау» АҚ Болат депар-
таментінің электр көпір кранының 
машинисі Светлана Булацская 
үздік деп танылды. 

Қарқаралы ауданы Бүркіт-
ті ауылындағы №20 орта білім 
беру мектебінің бастауыш сынып 
мұғалімі Алмагүл Қожабекова 
«Жастар тәлімгері» аталымында 
марапатталды. 

«Нағыз басшы» аталымы 
«Central Asia Cement» АҚ №2 це-
ментті ұнтақтау цехының бастығы 
Ирина Коршекке, «Сенімді әлеу-
меттік серіктес» аталымы облы-
стық денсаулық сақтау басқарма-
сының адами ресурстарды басқару 
және дамыту бөлімінің басшысы 
Мейрамгүл Майлығұловаға бұйы-
рды. Ал, Қазақстан Республикасы-
ның Кәсіподақтар федерациясы-
ның облыстық кәсіподақ орталығы 
жанындағы заң клиникасы мен 
татуластыру орталығының басшы-
сы, кәсіби медиатор Света Шар-
дарбекова «Үздік құқық қорғаушы 
– медиатор», Қарқаралы ауданы 
бойынша Мемлекеттік кірістер 
басқармасының салық төлеушілер-
мен жұмыс бөлімінің маманы Жа-
нар Әрін «Ұжымның жас үміті» 
атанды. 

«Қарағанды индустриалды уни-
верситеті» КЕ АҚ жөндеу -құрылыс 
бригадасының шебері Аяужан 
Мажкенова «Кәсіподақ көмекте-
седі» аталымына ие болды.

Ал, «ҚАЗПРОФТРАНС» са-
лалық кәсіподағының Қарағанды 
филиалының бас сарапшысы Га-
лина Прохорец ерекше еңбегі үшін 
«Кәсіподақ ардагері» медалін алды. 



33ҚОҒАМҚОҒАМ7 НАУРЫЗ, 2023 ЖЫЛ     №27 (23 203)7 НАУРЫЗ, 2023 ЖЫЛ     №27 (23 203)

«AMANAT» партиясының атынан №18 сайлау округі бойынша
Қарағанды облыстық мәслихатының депутаттығына кандитат 

Алпыс Жанатұлы Аманжоловтың
САЙЛАУАЛДЫ БАҒДАРЛАМАСЫ

Мен, Алпыс Жанатұлы Аманжолов, 
1977 жылы тудым. Екі жоғары білімім 
бар. Қарағанды мемлекеттік медициналық 
академиясын 2000 жылы бітірдім. 2019 
жылы Алматы экономика және статистика  
академиясын бітірдім. Қазіргі таңда Шет 
ауданының орталық ауруханасының ди-
ректорымын. Психиатрия-наркология және 
қоғамдық денсаулық сақтау мамандықтары 
бойынша жоғары санатты дәрігермін. 2021 
жылы ҚР Президентінің Жарлығымен «Ха-
лық алғысы» медалімен марапатталдым. 

Менің сайлауалды бағдарламам – бұл 
«AMANAT» партиясының  ел дамуына 
екпін беретін саяси тұғырнамасы. Партия-
ның мүшесі ретінде  мен алдағы  5 жылдың 
ішінде өзімнің әрбір қадамым  мен іс-әре-
кетімді  «AMANAT» партиясының барлық 
жоспарларымен үйлестіретін боламын. 
Депутат болып сайланған жағдайда  эко-
номика және әлеуметтік салалар бойынша 
мына проблемаларға бірінші кезекте көңіл 
бөлмекпін:

Денсаулық сақтау саласы бойынша:
Халық денсаулығын нығайту – менің 

басты мақсатым. Бүгінгі күні ауыл меди-
цинасының жағдайы үлкен назарды талап 
етеді. 

Ақтоғай ауданы бойынша:
Аудандық орталық аурухананың ин-

фекциялық бөлімі күрделі жөндеуден өтіп 
жатыр. Биылғы жылдың көктемінде халық 
игілігіне пайдалануға беріледі. Келешекте 
аурухана аумағына абаттандыру жұмыста-
рын жүргізу қолға алынады. Ол үшін жо-
балық-сметалық құжаттары дайындалып, 
жөндеу жұмыстары іске асырылатын бола-
ды. Болашақта ауданның елді мекендеріне 
жаңа дәрігерлік амбулатория, фельдшер-
лік-акушерлік пункт, медициналық пункт-
тер салу жоспарлануда.

Шет ауданы бойынша:
Көптен шешімін таппай келген мәсе-

ле – Ақадыр селолық ауруханасы бүгінгі 
күнде күрделі жөндеуден өтіп жатыр. Ақ-
су-Аюлыдағы аудандық  орталық аурухана 
жанындағы инфекциялық аурулар ғимара-
тына да күрделі жөндеу жұмыстары жүр-
гізілуде. Келешекте Ақадыр ауруханасының 
инфекциялық бөлімі ғимаратына да күрделі 
жөндеу жұмыстарын жүргізу және орталық 
аурухана фасадын жөндеу және маңайын 
абаттандыру жоспарлануда. 

Аудандардың елді мекендерінде жаңа 
фельдшерлік-акушерлік пункттер, медици-
налық пункттер салу жоспарлануда.

Мені ұсынып отырған өңірлер – 
Ақтоғай, Шет аудандары және Приозерск 
қаласының қазіргі уақыттағы медицина 
саласындағы бірден-бір өзекті мәселесі, 
ол дәрігер мамандардың тапшылығы. Бұл 
мәселені шешуге тартылатын дәрігер ма-
мандарды баспанамен қамтамасыз етуге, 
оларға тиісті көлемде көтермеақы төлеу 

мәселесін шешуге ықпал етемін. 
Жол жөндеу мәселелері бойынша:
Өңірлердің автокөлік жолдарын дамы-

тудағы потенциалын арттыруға Ақтоғай, 
Шет аудандарының ауыларалық жолдарын, 
ауылдардың көше жолдарын және Приозерск 
қаласының ішіндегі автомобиль жолдарын 
жөндеуге, ауданаралық Ақтоғай-Ақсу-Аю лы 
тас жолын жөндеуге ықпал етемін. Ақтоғай 
ауданы бойынша – Қызыларай-Қаратал жо-
лын асфальттау, Бектауатаға барар жолға 
жөндеу жұмыстарын жүргізу, Шашубай, 
Сарышаған кенттерінің ауылішілік жолда-
рын жөндеу, Шет ауданы бойынша – Ақадыр 
кентінің ауылішілік жолдарын жөндеуден 
өткізу, Көктіңкөлі ауылдық округіне қарасты 
56-разъезге кіреберіс жолдың жөндеу жұ-
мыстарын жалғастыру және аяқтау, Красная 
поляна ауылына республикалық тас жолдан 
кіреберіс жолды асфальттау; Нұраталды-Ақ-
шоқы бағытындағы жолдың Байбала-Май-
өзек аралығындағы су асып кету қауіпі бар 
ескірген алты суағарды ауыстыру; Ортау 
ауылына республикалық маңызы бар жолдан 
кіреберіс жолды асфальттау; Приозерск қа-
лаішілік жолдарды жөндеуден өткізу.

Білім беру саласында оқытудың жаңа 
технологияларын практикаға енгізу, жаңа 
мектептер, балабақшалар салу. Осы арқылы 
балаларды мектепке дейінгі оқытумен қамту-
ды ұлғайтуға, жеке балабақшалар ашуға қол 
жеткіземін.

Көпбалалы және аз қамтылған отба-
сыларға қолдауды және көмек көрсетуді, 
олардың құқықтарын қорғауды, олардың әле-
уметтік төлемдерін жүзеге асыруды қамтама-
сыз етуді басты назарыма аламын.

Аға буын мен мүмкіндігі шектеулі жан-
дардың мәселелерін шешуге көңіл бөлемін.

Халықтың мәдени және рухани сұра-
ныстарын қамтамасыз ету мақсатында осы 
саланың материалдық-техникалық базасын 
нығайта түсуге күш саламын.

Жергілікті жерлердегі аулаларды 
абаттандыру, көшелерді, ауылдар мен 
кенттерді жарықтандыру және  асфальттау 
жұмыстарын одан әрі жалғастыруға ықпал 
етемін. 

Таза ауыз сумен қамтамасыз ету мәсе-
лесі бойынша Ақтоғай ауданы Жалаңаш, 
Жетімшоқы ауылдары халқын таза ауыз 
сумен қамтамасыз ету, Шет ауданы Ақой 
ауылында ауыз  су құбыры желілерінің 
құрылысы, Өспен ауылдық округі, Еркіндік 
ауылында су құбыры желілерінің құрылы-
сы; Ақшоқы ауылдық округі, Қызылтау 
және Ақбауыр ауылдарында су құбырының 
құрылысы, Нұраталды ауылдық округі, 
Ақсу ауылында су құбырының құрылысы, 
Киікті, Красная поляна, Босаға ауылдарын-
да су құбырларын қайта жаңарту, Ақадыр 
кентінде 600 м3 сыйымдылығы бар  2 су 
қоймасын (резервуарды) айырбастау және 
күрделі жөндеуден өткізу мәселелерін қолға 
аламын.

Тұрғын үй салу бойынша Ақтоғай, 
Шашубай, Сарышаған елді мекендерінде 
тұрғын үй кезегінің көп болуына байла-
нысты үй салу мәселелерін қолға аламын. 
Ақсу-Аюлы селосында 24 пәтерлі тұрғын 
үйдің құрылысына, Ақадыр кентінде екі 12 
пәтерлі тұрғын үйдің құрылысына, Прио-
зерск қаласында 30 пәтерлі үй құрылысы-
ның жүзеге асуына көңіл бөлемін. 

Салауатты өмір салтын қалыпта-
стыру мақсатында кенттерде денешы-
нықтыру-сауықтыру кешендерін, өңірлерде 
бассейндер салуға атсалысамын. Шашубай, 
Сарышаған кенттерінде денешынықты-
ру-сауықтыру кешендерін салу, Ақсу-Аюлы 
селосында бассейн құрылысын жүргізуге 
жобалау-сметалық құжаттарын әзірлеу және 
салу, Ақадыр кентінде бассейн құрылысын 
жүргізуге жобалау-сметалық құжаттарын 
әзірлеу және салу, Мойынты кентінде бас-
сейн құрылысын жүргізуге жобалау-смета-
лық құжаттарын әзірлеу және салу, Прио-
зерск қалалық стадионын жөндеуден өткізу 
және қаладағы денешынықтыру-сауықтыру 
кешені құрылысын аяқтауға ықпал етемін.

Инвестиция тарту мәселелері бойын-
ша өңірлердегі ірі кәсіпорындармен келіс-
сөз жүргізе отырып, ауылдарға инвестиция 
тартуды қарастырамын.

Осы мәселелерді шешуде өз тарапым-
нан барлық тетіктер мен әдістерді пайда-
лануға, қолымдағы барлық мүмкіндіктерді 
жұмсауға уәде беремін.

Құрметті сайлаушылар!
Аталған мәселелердің барлығын сіз-

дермен тығыз байланыста болып, бір 
кісідей біріге отырып, шешуімізге мүм-
кіндігіміз зор.

Халықтың сенімін ақтау – менің бо-
рышым!

Республикалық бюджет 
қаражатынан төленген

Аталмыш заң белшесінен қарызға ба-
тып, төлей алмай жүрген борышкерлердің оң 
жамбасына келгендей. Дегенмен, ұсынылып 
отырған заң жобасының механизмі қандай? 
Заң аясында борышкерлер банк бұғауынан 
босай ма? Жалпы, бұл заң бізге керек пе де-
ген сұрақтар туындады. 

Қазір екінің-бірінде несие бар. Тіпті, ба-
сымыздағы баспана мен астымыздағы көлік-
тің өзін айтпағанда, киетін киім мен күнделік-
ті тұтынатын тамақты несиемен рәсімдеп 
отырған жағдай бар. Еріккеннен емес, әрине. 
«Дұрыс жүріп, дұрыс киінгің» келеді. Бәрін 
сау еткізіп алатын қалтаң қалың емес. Еріксіз 
несиеге жүгінесің. Бастапқыда ұсақ-түй-
ек болғанымен, айналып келгенде айлығың 
шайлығыңа да жетпей қалады. Еліміз бойын-
ша, бірнеше айлап қарызын өтей алмай оты-
рғандардың саны 1 миллионнан асады. Яғни, 
әрбір 12 адам  осындай жағ дайда. Айлап 
төленбеген қарыздың өзі – 100 миллиард. Бұл 
көрсеткіш күннен күнге өсуде. Демек, бүтін-
дей бір мемлекет несиеге өмір сүріп жатыр. 

Несиесі барлардың барлығы банкрот де-
ген сөз емес. Несие бюросы алдында проб-
лемалық қарыздары бар отандастарымыздың 
саны 2 миллионнан асып жығылады. Яғни, 
банкрот болатын азаматтардың саны да 
осынша.

Заңға сәйкес қарызын төлей алмай жүр-
ген азаматтың несиесі кешірілуі үшін  өзін 
«банкротпын» деп жариялап, өтініш беруі 
керек. Банкроттықты танудың үш тәсілі бар. 
Біріншісі – соттан тыс банкроттық.  Егер 
берешек 300 мың мен 5 миллионның ара-
лығында болса, мәселені соттың көмегіне 
жүгінбей-ақ шешуге болады. Бұл тәсіл, несие 
12 ай бойы өтелмеген, меншігінде немесе ор-

Кредит жыры: банкрот және оңалту
Халықтың банк алдындағы қарызы 11 триллионға жетті. Еліміздегі жалпы 

халық саны 19 миллион болса, оның тек 3 миллионында ғана несие жоқ. Жа-
ның түршігетін жағдай. Сонда әр 100 адамның 94-де қарыз бар деген сөз. Осы 
орайда, Мемлекет басшысы Қасым-Жомарт Тоқаев азаматтардың шамадан 
тыс қарыз жүктемесін азайту мақсатында «Жеке тұлғалардың банкроттығы» 
туралы Заңға қол қойды. 

тақ меншікті мүлік тіркелмеген жағдайларда 
жүзеге асады. Бұл ретте атаулы әлеуметтік 
көмек алушылар үшін несиесі алты ай ішін-
де және берешегі бес жылдан артық мерзім-
де өтелмеген азаматтарға ерекше жағдайлар 
көзделген. Өтініш «Электронды үкімет пор-
талы» арқылы беріледі.

Екіншісі – сот банкроттығы.  Сот 
шешімімен борышкердің мүлкі болса, ол 
аукционда сатылады да түскен қаражат бел-
гіленген тәртіппен кредиторлар алдындағы 
берешекті өтеуге жұмсалады. Бірақ борыш-
кердің атында үйі болып, ол кепілге қойыл-
маса, онда оған тиіспейді. 

Үшіншісі – борышкердің төлем қабілетін 
қалпына келтіру. Бұнда сот арқылы қарызды 
бес жылға бөліп төлеу қарастырылады. Са-
уықтыру жоспары деп аталатын жоспарда 
төлем кестесін борышкер мен қаржы басқа-
рушысы бірлесе отырып жасайды. Оның ар-
тықшылығы – борышкер «банкрот» болып 
саналмайды. Банкрот үшін қойылатын талап-
тар қолданылмайды. 

Заң жобасы қабылданғаннан бері еліміз-
де борышкерлер саны анықталуда. Зерттеп, 
зерделеу барысында тиісінше үш рәсімге 
негізделмек. Аймақ бойынша банкрот деп 
танылған борышкерлер қарасы қалың.

– Статистикалық мәліметке сай, облыс 
бойынша 66 мың адам банкроттық рәсімге 
жатады. Соттан тыс банкроттық туралы 
арызды «E-salyq Azamat», «E-gov.kz» және 
халыққа қызмет көрсету орталығына және 
жергілікті кірістер басқармасына бере ала-
ды. Өтінішті қабылдаудан және қорытынды 
құжатты беруден бастап барлық рәсімдер ав-
томаттандырылған, – дейді оңалту және бан-
кроттық бөлімінің басшысы Айжан Абенова.

Заң аясында шешім қабылданып, бан-
крот деп танылып, несие кешірілгенмен іс 
бітпейді. Банкрот деп тануды сұрап отырған 

мүмкін. Несие тарихыңыз нашарлап, екінші 
деңгейлі банктер арқылы алдағы уақытта не-
сие алу қиындай түседі. Сондықтан, банкрот-
тыққа өтініш берер алдында ойлану керек. 
Оның салдарын түсіну керек. Ал, комиссия-
да банкроттық бойынша түскен әр өтінішті 
қарар кезде азаматтың экономикалық-әлеу-
меттік жағдайын қарастыруы керек. Ол үшін 
екінші деңгейлі банктер не микроқаржы 
ұйымдарымен өтініш жазған адамға талдау 
жасау керек. Болмайтын аздаған сома үшін 
банкроттыққа өтініш беріп, артынша оның 
салдарын көріп отырмауы қажет, – дейді эко-
номист маман Мақсат Серәлі. 

Дегенмен, «банкротпын» деп нақты 
шешім қабылдау кез келген азаматқа оңай 
емес. Бұл ешқандай амал-әрекет болмаған 
жағдайда баратын соңғы қадам. Әрі анықта-
лу процесі де күрделі. 

Алайда, қарыздан қажыған ел бұл Заң  
қарыздан құтқарады деп үміттенеді. Себебі 
анық болғанмен, салдарын назарға алар 
емес. 2019 жылдары төлем қабілеті төмен 
азаматтардың несиесі жабылды. Одан  несие 
алушылардың қатары көбеймесе, азаймады.  
Заң солқылдақ болса, олқылықтың орны тол-
майды деген осы. Бұл «банкроттық» та құмға 
сіңген судай болмаса болғаны. Дегенмен, ха-
лық жақсылықтан үмітті. 

PS: Тағы бір айта кетерлік жайт, атал-
мыш Заң туралы айтыла бастаған уақыт-
тан электроника және тұрмыстық-техни-
калық заттар сататын дүкендерде несие 
рәсімдеу белсенділігі жоғары дейді. Адам-
нан қулық артылған ба? Қазір қажетті 
затты алып, төлемей қойсақ, банкротқа 
ілігерміз деген дәме де жоқ емес. Дегенмен 
осыған әуес болмаған жөн-ау... 

азаматтың әлеуметтік жағдайына үш жыл 
бойы мониторинг жүргізіледі. Осы жылдар 
ішінде борышкер қандай да бір мүлік сатып 
алса, немесе төлем қабілеті жақсарса, яғни 
берешегін өзі өтей алатындай болса, бан-
кроттықты тоқтатуға өтініш беруге міндетті. 
Олай болмаған жағдайда 200 АЕК мөлшерін-
де айыппұл салынады. Несиесі кешірілген 
азаматқа бес жылға дейін несие берілмейді, 

тауар ақысын бөліп төлей алатын банк қыз-
меттерін қолдана алмайды. Үш жылға дейін 
шетелге шыға алмайды. Сонымен қатар, не-
сие төлей алмай қалғандар туралы мәлімет-
тер ашық болады. Яғни, кімдердің банкрот 
болғанын барлығы арнайы сайт арқылы біле 
алады. Сайып келгенде, өзін банкротпын деп 
жариялаған азамат аталмыш мүмкіндіктерді 
жеті жылдан кейін ғана пайдалануға құқығы 

бар. Банкроттықтың осындай салдарын еске-
ре келе, жалпы бұл заң бізге керек пе деген 
сұрақ туады.

Мемлекет басшысы Қасым-Жомарт Тоқа-
ев «Бүгінде проблемалық несиелердің көлемі 
жарты триллион теңгеге жетті. Миллионнан 
астам адам енді өз міндеттемелерін орындай 
алмайды. Олардың көпшілігі шарасыздық 
шегіне жетіп, ескісін өтеу үшін жаңа несие 

алуға мәжбүр. Сондықтан, 2023 жылдың 1 
қаңтарынан «Жеке тұлғаларды оңалту және 
банкроттық туралы» заң күшіне енуі керек» 
деп атап өтті. Яғни, халықтың да төлем қа-
білетін қалпына келтіру мен борышкерлерді 
кешіру арқылы мәселені оңтайлы шешуге 
болатындығын көрсетті. 

– Сіз банкрот болғаннан кейін ипоте-
калық бағдарламаларға қатыса алмауыңыз 

Сол уақыттағы ақпаратқа сүйенсек, №206 
учаскелік сайлау комиссиясының Балқаш қа-
ласының кенті әкімін сайлау нәтижелері хат-
тамасы негізінде сайлау қорытындысында 
анық көрсетілген. Аталған сайлау округі бой-
ынша сайлаушылар тізіміне 234 азамат ен-
гізілген, оның 194-і дауыс беруге қатысқан. 
Жарамсыз болған бюллетеньдер жоқ. «Бар-
лығына қарсы» – 2 адам болған. Әрбір кан-
дидатқа берілген дауыс саны бойынша ашық 
ақпарат берілген. Мәселен, үміткерлер А.Ах-
метов – 28, Н.Кокобаев – 4, Р.Қасенхан – 124, 
С.Молдабеков – 36 дауыс жинаған екен.

– Өзім қалада туып-өссем де, ауылда 
жұмыс істеймін деп шештім. Қазір Балқаш 
қаласына қарасты Гүлшат кентінің және Шұ-
бартүбек ауылының әкімі қызметін атқарып 
жүрмін. Мен үшін, бұл – үлкен тәжірибе.

Осыдан елу жыл бұрын біздің ауыл 
Балқаш өңіріндегі ең жасыл ауылдардың бірі 
болған. Уақыт өте келе талдар да қалмады. 
Қазір сол олқылықтың орнын толтыруды 
қолға алдық. «Қазақмыс Смэлтинг» ЖШС, 
жергілікті азаматтардың демеушілігімен 
ауылда 1 000-ға жуық ағаш отырғызылды. 
Жергілікті бюджет есебінен суару жұмыста-
ры қолға алынды. Балалар жылы аясында 
бюджет есебінен ауылымызда типтік үлгі-
дегі балалар алаңы салынды. Тұрғындарға 
жеңіл атлетикамен айналысуға мүмкіндік 
беретін спорт алаңы ашылды. Сондай-ақ, 
ауылда бейіттерді қоршау, тазалық мәдени-
етін қалыптастыру мақсатында қаладағы-
дай қоқыс жәшіктері қойылды. Ауылдың 1 
шақырым жолын тегін жөндету үшін «Сине-
МидасСтрой» түрік компаниясымен келіссөз 
жүргіздім. Компания әлеуметтік көмек көр-

сетуге келісті. Сонымен қатар, «Тастемір» 
компаниясы демеушілік етіп, орталық алаң-
ның жолын жөндеуге келісті, – дейді Гүлшат 
кентінің әкімі Расул Қасенхан.

Жалынды жасқа дауыс беріп, қолдау та-
нытқан Гүлшат кентінің тұрғыны Жақсылық 
Шоринның айтуынша, ҚР Президенті Қа-
сым-Жомарт Тоқаевтың «Қазақстандағы сай-
лау туралы» конституциялық заңға өзгерістер 
енгізгені ауыл әкімдерін жергілікті халық өзі 
таңдауға жол ашқандығын жеткізді.

– Жұртты біріктіретін, елдік жолында 
қызмет ететін әкімді халықтың өзі таңдауы 
ауылымызға оң өзгеріс әкелді. Мен еркін 
ойлы жастың жаңашылдық әкелетіндігіне 
сенім білдіріп, дауысымды Расул Қасенханға 
бердім. Біріншіден, жас маман үшін бұл жақ-
сы тәжірибе, екіншіден, ауылды дамытудың 
жаңа форматы. Әкім болып келгелі бұл аза-
мат аз жұмыс атқарған жоқ. Оның ішінде, 
Гүлшат кентіне қарасты Шұбартүбек елді 
мекені – туристік аймаққа жатады. Балқаш 
көлінің жағасында орналасқан ауылға ке-
летін туристердің саны жыл сайын артып 
келеді. Туристердің көбейіп жатқанына қу-
аныштымыз. Ауыл азаматтары кәсіп ашып, 
сервистік қызмет көрсетіп жатыр. Туристер 
көбейген сайын қоқыс мәселесі де күрде-
леніп келеді. Демалушылар қоқыстарын қал-
дырып, заңсыз қоқыс алаңдары анықталып 
жатыр. Сенбі сайын тазалау жұмыстарын 
жүргізіп, қаладан еріктілерді, компаниялар-
ды жұмысқа тартып, жас әкім тиянақы істер 
атқаруда, – дейді Гүлшат кентінің тұрғыны 
Жақсылық Шорин.

БАЛҚАШ

Гүлшат 
гүлденіп келеді 

2021 жылдың 25 шілдесінде Қа-
зақстан тарихында алғаш рет ауыл 
әкімдерін тікелей сайлау өткен бо-
латын. Тұрғындар өз таңдауын жа-
сап, үздік үміткерді қолдады. Соның 
бірі – Расул Қасенхан. Ол Балқаш 
қаласына қарасты Гүлшат кентінің 
әкімі болып 27 жасында сайланды. 

Нұрдос КӘРІМ,
«Ortalyq Qazaqstan»

Сағыныш ӘБІЛ,
«Ortalyq Qazaqstan»

 Әңгімеміздің әлқиссасында лазареттің 
Қарағанды қаласындағы әскерилерге ме-
дициналық көмек көрсететін әзірге жалғыз 
орталық екенін айта кетуіміз ләзім. Мұнда 
тек, әскерилерге ғана емес, олардың от-
басына да ем-дом жасалады. Ал, Айжан 
Қадырмақызы аталған мекемеде терапия 
бөлімінің жұмысын жетілдіріп отыр. Лаза-
реттегі қызметіне келгеніне алты жыл ғана 
болса да, алтын қол дәрігер екенін дәлелдей 
алды. 

Бұл жерге қандай да бір медициналық 
оқу орнының күректей дипломын күдірей-
тіп, алып келіп, ақ халатты абзал жан ата-
на салу деген арман ғана, әрине. Арнайы 
әскери медицина кафедрасынан тәжірибе 
жинақтап, білімін жетілдіріп, біліктілі-
гін арттырып алмаса, мұнда бас сұғу де-
ген бос әурешілік қана. Одан кейін барып, 
адал қызмет етуге ант қабылдап, алдыңғы 
шепте қызмет көрсете отырып, шен алады. 
Осындай жолдан өткен жас жауқазын 2017 
жылдың тамыз айында лазареттегі қатарға 
қосылады. Жас дәрігердің мұнда еңбек жо-
лын бастауы асқан жауапкершілік жүктесе 
керек, темірдей тәртіпке болаттай төзім 
танытады. Жаны нәзік болғанымен, бойын-
дағы қазақ қыздарына тән қайсар мінезі ай 
өткен сайын талабын шыңдап, жыл өткен 
сайын жігерін жаниды. 

Лазареттегілер жас та болса, жұмысты 
жапырып істейтін, ісіне ықтиятты, ықыла-
сты жас маманның келгеніне бек қуанған 
еді. Аз уақыттың ішінде жас дәрігер сенім 
үдесінен шығып үлгерді. Шені де өсті. Қазір 
медицина қызметінің капитаны. Терапия 
бөлімінің жұмысын жүйелі жолға қойған. 
Былтыр қазан айында ғана аталған бөлімнің 
меңгерушісі болып тағайындалған. 

Айжан Қадырмақызы – Қарағанды ме-
дицина университетінің түлегі. Универ-
ситет қабырғасында-ақ «боламын» деген 
болмысымен көзге түскендердің бірі екен. 
Үлбіреп тұрған жас шағында, студент кезін-
де бірнеше форум, түрлі курстарға қатысып 
жүрді. Үнемі ізденісте жүргенді, оқып, 
зерттегенді, зерделегенді жаны сүйеді екен.

Әлі де осы қалпынан танған емес. 
Жақында ғана Алматыдағы әскери ме-
дициналық орталықтан жалпы терапия 
курсынан біліктілігін арттырып келгені 
сөзімізге дәлел бола алады.

Айтпақшы, Арыс қаласындағы жа-
рылыс еліміздің жанын жабырқатып еді 
ғой. Мұны еске салайық деген ойымыз жоқ, 
тек сол кезде апат салдарын жоюға Қараған-
дыдан жәрдемге бірнеше сала өкілдері жұ-
мылдырылған-тын. Солардың қатарында 
Айжан Тәжиева да болғанын атап өту үшін 
өткенді әңгімемізге арқау етіп отырмыз. 

Иә, бір мезгіл әскери саладағы әлемі әдемі жандарды гүлге теңеп тұрудың еш ай-
ыбы жоқ шығар? Лазареттің лалагүліне айналып үлгерген Айжан Тәжиева айнала-
сына шуақ, қабылдауына келген жандарға қуат (шипа) сыйлап жүр. Иә, қате түсін-
геніңіз жоқ, әскери саладағылардың саулығына аса жауапкершілікпен қарайтын 
аталған мекеменің ақ халат киген шипагері…

Іріктеп әкеткендердің қатарына мықты ма-
ман болғандығынан іліккенін ішіңіз сезіп 
отырған шығар. Әйтпесе, қан-қысым өл-
шеп, ине салып, алғашқы көмек көрсете 
алатын ақ халаттылар көп қой. Сол кезде 
де осы Айжан Тәжиева абыройлы еңбек 
сіңіре алды.

Жыл сайын өтетін «Айбын» атты әске-
ри жиында да Айжан Қадырмақызы төбе 
көрсетіп жүреді. Сарбаздардың күш сы-
насатын сайысы болғандықтан, дәрігердің 
бақылауынсыз өтпейтіні әмбеге аян. Оның 
үстіне Айжан секілді білгір медмаман мұн-
дай ауқымды шарадан қалай шет қалсын?

Індет кәріне мініп тұрған тұста да мін-
детін мінсіз атқарғандардың бірі – Айжан 
Қадырмақызы. Министрлік Айжанды 
Астана қаласындағы бас әскери клиника-
лық госпитальға алдырады. Абыр-сабыр 
ол тұста қарапайым халықты да осы ме-
кемеде қабылдап, ем-дом көрсетті. Сонда 
Айжан секілді алғыр мамандардың арқа-
сында қанша адам жарық дүниемен қайта 
қауышты десеңізші?!

Айжан Қадырмақызы ұлылар қызмет 
атқарған Омбы қаласында дүние есігін 
ашқан. Талапшыл мінезінің тегін емес 
екендігін енді түсінген шығарсыз? Кейін 
үй ішімен бірге Солтүстік Қазақстан облы-
сы, Шоқан Уәлиханов ауданындағы Кішке-
некөл ауылына көшіп келеді. Мектепті сол 
жақтан тәмамдайды. Қарағанды медицина 
саласының озықтығын елден естіп, бала 
арманы Арқаға алып келеді. Осы жақтан 
бақытын кезіктіріп, қазір беделді шаңы-
рақтың келісті келіні атанып отыр.

Айжан қолы қалт ете қалса, қара дом-
быраны қолына алады. Өзінің есімімен ат-
тас «Айжанқыз» атты халық күйін, «Адай» 
және «Жастар» күйін шебер тартады. 
Онымен қоса, әдемі гүл өсірумен әуесте-
неді. Әсіресе, лалагүлін ерекше ұнатады 
екен. Біздің де бірден лазареттегі лалагүл 
деп айдар тағып жіберуіміздің себебі – 
осы, қадірлі оқырман. Иә, әлгі әсем гүлдің 
емдік қасиеті бар секілді, әскерилер Ай-
жан Қадырмақызынан жанына шуақ, еміне 
шипа алып жүр...

…Зат пен иесінің арасындағы байланыс кванттық деңгейде орнатылады. Екі жүйе қиылысқанда әсер мәңгілікке сақталады. 
Бұл ойдан шығарылған, болмаса есірік ойдан туындаған есер дүние емес. Заттың иесінің энергиясын сақтайтынын анықтаған ға-
лымдардың дәлелі. Қазаққа дәлелдің қажеті де керек емес. Әуелден салтына сеніммен қарап, дәстүрін дәріптеген халық әр заттың 
киесі болады деп сенді. Бүгінгі айтпағымыз – ұршық жайында. Ұршық болғанда да, жай ұршық емес, ҚазКСР Халық әртісі Зәбира 
Жұбатоваға тиесілі ұршық. 

«Жер – ұршық, Тәңірім иірген...»

Бұл туралы Қарағанды облыстық тари-
хи-өлкетану музейінің бас қор сақтаушысы 
Меруерт Орысбаевадан естідік. Инвентарь 
картасында «Веретно деревянное» деп көр-
сетілген. Дайындалған материалы – ағаш. 
Көлемі – 30 см-ге дейін. Оны 2000 жылы 
музейге Жазушылар одағының мүшесі Тіле-
уғазы Бейсембек тапсырған екен. Ұршықтың 
Тілеуғазы Бейсембектің қолына қалай түскені 
жайлы ақпарат айтылмаған. Бірақ, атақты 
адамның қолының табы қалған құнды дүни-
енің облыстық мұражайда сақтаулы тұрғанына 
қуандық. 

Зәбира Жұбатованы кейінгі толқын біле 
бермегенімен, кезінде Мәскеу сахнасында қа-
зақ әндерін шырқаған талантты өнер иесі  Қа-
рағанды қаласында тұрған үйдің қабырғасына 
2017 жылы мемориалдық тақта орнатылған 
болатын. Әнші Қарағанды облыстық филармо-
ниясының бастауында тұрғандардың бірі. 

1914 жылғы 8 наурызда Петропавлда 
дүниеге келген Зәбира Қыдырәліқызы 1932 
жылы қызмет жолын Қарағанды радиокоми-
тетінде бастады. Қали Байжановпен, Қосым-
жан Бабақовпен қатар қызмет етті. 1947 жыл-
дан облыстық филармонияның орындаушысы 
болып, зейнетке шыққанша табан аудармастан 
қызмет етті.

Меццо-сопрано дауыс иесі мен облыстық 
мұражайда тұрған ұршықтың арасында «зат 
пен иесі» ретіндегі байланыстан да өзгеше 
тылсым байланыс бар. 

Зәбира Жұбатова Ұлы Отан соғысы жыл-
дары майдандағы концерттік топтардың құра-

Салтанат ІЛИЯШ,
«Ortalyq Qazaqstan»

«Әйел – қырық шырақты» дейді дана халқымыз. Қоғамның даму барысын 
игі бастамалардың басы-қасында жүретін, жаны нәзік болғанымен, жаратылысы 
ерек, кез келген кәсіптің екі тізгін, бір шылбырын тең ұстап кететін әйелдерсіз көз-
ге елестету әсте мүмкін емес. Кәсіпкерлік саласында ерлермен иық тіресе жұмыс 
жасап жүрген қыз-келіншектер қаншама?! Солардың қатарында «Әбдікәрімов» 
жеке кәсіпкерлігін ашып, «Тоқырауын» ауыз су өнімдерін өндіретін кәсіпорын жұ-
мысын жандандырған, білікті басшы – Зәуре Мерғазықызы бар.

«Тоқырауынның» шәрбәт 
сусыны

Зәуре Әбдікәрімованы    
балқаштықтар жақсы таниды. Өйткені, 
аталмыш кәсіпорынның сусын, квасын 
күнделікті тұтынады. Ұстамдылық пен 
тапқырлықты талап ететін бұл кәсіпте 
оның ыстығына күйіп, суығына тоңған 
адамның ғана бағы жанады. Ол үшін 
жүректің қалауы керек. 

Жүрегі жылы, көңілі нұрлы кәсіпкер 
мамандық таңдаудан шатаспады. Зәуре 
Мерғазықызы 1982 жылы Алматыдағы 
Тамақ өнеркәсібі инженер-технолог 
мамандығын алды. Балқаш қаласының 
сыра зауытында мамандығы бойын-
ша жұмыс істеді. Қатардағы маманнан  
ауысым технологы, зертханашы, шебер, 
цех бастығы, бас инженер және дирек-

жылы «Даму» қорының шағын және 
орта бизнеске қолдау бағдарламасының 
аясында 10 миллион теңге несие алып, 
құрал-жабдықтар сатып алып, квас өн-
дірісін іске қосқан. Квас сусыны маусым-
дық өнім болғандықтан, тек жаз айларын-
да көптеп шығарады екен.

– «Тоқырауын» кәсіпорнында газдалған 
және газдалмаған сусын өндірісінен бөлек, 
«Бизнестің жол картасы – 2020» мемлекет-
тік бағдарламасын іске қосудың арқасын-
да «Даму» қорының қаржылық көмегімен 
квас сусынын шығаруды қолға алдым. Ба-
сында күніне 100 литрдей квас шығарып 
көрдік. Сұраныс көбейе бастағаннан кейін, 
келесі жазда күніне 1000 литр шығаратын 
болдық. Өткен жазда 3000-3500 литрге 
дейін квас шығарып, тұрғындарды жер-
гілікті өнімдермен қамтамасыз еттік.  Өнім 
сапасын арттыру үшін жылда қосымша 

мында өнер көрсетті. Қазақ тұрмысында пай-
даға жарап келген ұршық Екінші дүниежүзілік 
соғыста да Кеңес әскеріне қалтқысыз қызмет 
етті. Әншінің ұршығы да тегін дүние емес ен-
деше, киесі бар. 

Ұршық туралы «Егемен Қазақстан» га-
зетінде журналист Зүбәйра Әкімова «Соғы-
ста жеті-сегіз танкі жойған жауынгерге ерлігі 
үшін марапат береді екен. Ал қазақ ұршығы 
мың емес, сан миллион жауынгерді аман алып 
қалды десек, қателеспеспіз. Қарап тұрсақ, да-
мылсыз айналған жер сияқты қазақ ұршығын-
да қазақ деген ұлттың ғана емес, әлем соғы-
сының, сол соғыста жазықсыз шейіт болған, 
аман оралған сан миллиондаған ер-азаматтың 
тарих-тағдыры тұр. Біз ұмытпауға тиіс нәрсе 

болса, ол – қазақ ұршығының Екінші дүни-
ежүзілік соғыстағы ерлігі дер едім» деп жазған 
болатын.

Кім біледі, Екінші дүниежүзілік соғы-
ста әдемі әнімен қатар Зәбира Жұбатова ұр-
шығымен иірілген жіптен шыққан бұйымның 
да талай жанның жанын арашалап қалмасын...

Атақты әнші тұтынған ұршықтың киесі 
мәңгілікке сақталғаны анық. Сол киені сезін-
гіңіз келсе, болмаса, әншілікке талабыңыз 
болса, облыстық музейде сақтаулы ағаш ұр-
шыққа қолыңыздың ұшын тигізсеңіз, зат пен 
иесінің арасында кванттық деңгейде мәң-
гілікке сақталған байланыс сізге ауыспасына 
кім кепіл?! Оның үстіне, қазақта кие ауысады 
деген де бар емес пе?! 

тор қызметіне дейін көтеріліп, 17 жыл 
еңбек етті. 90-жылдардағы саяси өзгері-
стердің әсері барлық адам үшін оңай 
болмады. Тоз-тоз болып кеткен кәсіпо-
рындар аз емес, экономикалық тұрақсы-
здық талай ұйымдарды тұралатты. Ау-
малы-төкпелі заманның ағымына ілесу 
үшін әр қимылын таразылай алатын, 
істің көзін тауып, салқынқандылықпен 
тәуекелге бара алатын көрегенділік пен 
батылдық керек. Бұған туа біткен қаси-
ет пен өмірдің қиындығына шыныққан 
тәжірибе ықпал ететіні белгілі. Зәуре 
Мерғазықызының бойындағы алғыр-
лық пен жастайынан еңбек қазанында 
қайнаған табандылығы сын сағатта 
тығырықтан алып шықты. 1990 жылда-
ры сыра зауыты жекешеленіп, бөлшек-
теніп сатылғанда үштен бір бөлшегін 
өз иелігіне алды. Кәсіпкердің кәсіпо-
рынды толықтай сатып алуға ол кез-
де жағдайы да көтермеді. Қысылтаяң 
тұста бірден кәсіп бастауға мүмкіндік 
болмай, қоймаларды жалға беріп, ав-
тотұрақ ашты. Сол кезде отағасы Бауы-
ржан Сатқынұлы 17 жыл құрылысшы 
болып еңбек еткен «Балқашқұрылыс» 
кәсіпорнында қысқартуға түсіп қап,  
жұмыссыз қалған еді. Бұған мойымаған 
отбасы қарекет қылып, кәсіп бастаудың 
түрлі жолын қарастырды. 2000 жылы 
кәсіпкерлік қолдау қорынан 3 милли-
он теңге несие алып, «Әбдікәрімов» 
жеке кәсіпкерлігін ашты. Алматы қа-
ласынан құрылғы сатып алып, тәтті су-
сындар шығара бастайды. Көп ұзамай 
табиғи таза минералды суды өндіру 
кәсібін қолға алған. Осылайша, жер-
гілікті «Тоқырауын» ауыз су өнімдерін 
өндіреді. Бүгінде газдалған және газ-
далмаған бір, бір жарым, екі, бес және 
он тоғыз литрлік шөлмектердегі ауыз 
сулар шығаруда. «Тоқырауын» суы-
на сұраныс та жоғары. Көш басында 
тұрған ірі тұтынушылары: «Қазақмыс 
Смэлтинг» өндіріс ошағы, «Қоңырат 
мыс компаниясы» ЖШС, Балқаш жылу 
беру орталығы, банктер, қаладағы ме-
кемелер мен дүкендер екен.

Кәсібін кеңейткен кәсіпкер 2014 

құрал-жабдықтар алып отырамыз. Ауыз 
судың да, сусындардың сұранысы да жыл-
дан-жылға 15-20 пайызға көбеюде. Қазір 
кәсіпорында 25 жұмыскер еңбек етіп жа-
тыр. Жаз айында олардың саны 35 адамға 
дейін жетеді. ХХІ ғасыр – интернеттің 
дәурені жүріп тұрған заман. Екінің-бірін-
де смартфон бар. Біздің кәсіпорын арнайы 
Instagram парақшасы арқылы тауарымыз-
ды жарнамалап, әрі арзан, сапалы  сусын-
дарымызды онлайн сауда жұмысын жүр-
гіздік. Алдағы уақытта, лимон шырыны 
қосылған табиғи таза минералды сусындар 
мен компот та шығаруды жоспарлап отыр-
мыз, – дейді нәзік жанды кәсіпкер. 

Алдына таудай талап қойып, білек сы-
бана іске кіріскен кәсіпкер небір қиын-қы-
стау мезеттерді жеңіп, төзімділік танытып 
келеді. Атан жүгін арқаласа да, қайыспай 
қайта тұрып қадам басқан Зәуренің жігерін 
қайрап, жасытпаған жолдасы Бауыржан 
Сатқынұлы мен балалары Әзімжан мен 
Аяжанның қолдауын айтпай кеткеніміз де 
жарамас. 

Кәсіпкер қайырымдылық шарасын 
жасаудан да қалыс қалған емес. Әлемдік 
пандемия әуре-сарсаңға салғанда туған 
қаласына көмек қолын созғандардың ба-
сы-қасында Зәуре Мерғазықызы да болды. 
20 отбасына, 15 мыңның көлемінде азық-
түлік сатып беріп, мектепке баратын 10 ба-
ланы бастан-аяқ киіндіріп, қолдады. Нәзік 
болмысымен мейірімді жүрегін, аялы 
алақанын қиналған жанға қайырымдылық 
жасауға қашан да даяр тұратындығын аңда-
дық.

Түйіндей айтқанда, жақсы іске шапағат-
шыл жанның қоғамдағы алатын орны ай-
рықша. Негізі қазақтың салтында балаға 
жақсыны үйрету үшін «өйт-бүйт» деп ақыл 
айтқаннан гөрі, үлгі көрсету ежелден қа-
лыптасқан. Біз мақалаға арқау еткен кәсіп-
кер ана жастарды тәрбиелеуге жалаң сөз 
емес, нақты мысал, үлгі болып, ықпал етері 
сөзсіз. Өйткені, айшықты, ғибратты еңбек 
жолы өскелең ұрпаққа жөн сілтеудің айқын 
белгісі болса керек.

БАЛҚАШ

Лазареттегі лалагүл

Қасымхан ҒАЛЫМ,
«Ortalyq Qazaqstan»

Әйел заты қай заманда да қоғам жүгін ермен қатар көтеріп келе жатқанына тарих-дана куә. Әсіресе, адам-
зат руханиятының ошағы кітапхана ісі толығымен осы нәзік жандардың мойнында. Арқадағы ақыл-ой ме-
кенінің бірі – Абай атындағы облыстық балалар кітапханасы 2021 жылы Мәдениет және спорт министрлігінің 
«Рухани қазына» фестивалінің қорытындысымен «Үздік облыстық балалар кітапханасы» номинациясын 
жеңіп, 1 млн. теңгемен марапатталған. Басшылыққа тағайындалған қысқа уақыт ішінде рухани орданы осы 
дәрежеге жеткізген білікті басшы Баян Қуанышқызын 8 наурыз Халықаралық әйелдер күні қарсаңында әң-
гімеге тарттық.

Руханият шырақшысы...

– Баян Қуанышқызы, Хакім 
атын иеленген кітапханаға бас-
шылық етудің жауапкершілігі 
қандай? 

– Қарамағыңдағы қызметкер-
лердің көңіл күйі мен мекеменің 
жетістікке жетуінің арасында тікелей 
байланыс бар. Басшы ретінде, әрине, 
әрқашан көп мәселені ой елегінен өт-
кізіп отырасың. Заман ағымына ілесе 
отырып, кітапхана мен кітапханашы-
ның беделін жоғары деңгейге көтеру 
көп еңбекті талап етеді. 

Кітапхана ұжымы – бір отбасы 
сияқты. Ақыл айтар тәжірибелі әріп-
тестер мен ерекше идеяларды жүзеге 
асыратын жастар һәм орта буын өкіл-
дері бар. Ұжымдағы қарым-қатынас 
тепе-теңдігін сақтаған уақытта ғана 
биік белестерді бағындыруға бола-
ды. Мен үшін бұл кітапханадағы 
қызметім – шығармашылық іздені-
стерімнің жүзеге асуына мүмкіндік 
беретін ерекше орын. 

– Кітапхананың ашылғанына 
аз уақыт болған жоқ. Ғимарат тар-
лық қылмай ма? 

– Тарихи дерекке сүйенсек, кіта-
пханамыз 1953 жылы құрылғалы бері 
қазіргі Бұқар жырау даңғылы 30-үйде 
тұр. Мұнда келіп, балалық шағын 
еске түсіріп, кітапхананы аралап, әлі 
күнге балалар үшін жұмыс істеп оты-
рғанымызға ризашылығын білдіретін 
үлкендер қауымы көп. 

Кітапхана арнайы салынбаған 
ғимаратта орналасқандықтан, әрине, 
тарлық етеді. Қорымызда қазақ және 
әлемдік балалар әдебиетінің кітап-
тары жинақталған. Жылына 3-3,5 
мың жаңа кітап аламыз. Кітап сақтау 
және оқырманға тиімді жағдай жаса-
уда ғимарат тарлығы айқын көрінеді. 
Әсіресе, балаларға арналған үйірме-
лерді, үлкен іс-шараларды өткізуде 
қатты сезіледі. Арнайы жиын залы 
және балалардың қызығушылығына 
сай үйірмелер мен клубтардың  са-
бақтарын өткізетін бөлмелер болса 
деп армандаймыз. 

– Кітапханашы мамандығы 
жан қалауыңыз ба? 

– Қарағанды мемлекеттік уни-
верситетін тәмамдап, біраз жыл оқы-
тушы болдым. Қазақ тілін өзге ұлт 
өкілдеріне үйретіп, аудармамен ай-

налыстым. Адам өмірі кейде еркінен 
тыс бұрылысқа тап болатынын мен 
Н.Гоголь атындағы облыстық әмбе-
бап ғылыми кітапханаға жұмысқа 
келгенде сезіндім. Кітапханашы ма-
мандығы мен үшін «уақытша» жұ-
мыстан маңызды мәртебеге айналды. 
Қазір еш өкінбеймін. 2017 жылы осы 
кітапханаға басшы болғаннан бастап, 
оның қаламыздағы, облыс, республи-
ка көлеміндегі  мәртебесін арттыру-
ды  мақсат етіп қойдым.  

– Сырт көз кітапханашыларды 
«тек кітап оқып отырады» деп ой-
лайды. Бұған не дейсіз? 

– Иә, көпшілік солай ойлайды. 
Әрине, ой-өрісі кең кітапханашы 
оқырманға ұсыныс жасап, баланың 
кітап оқуға қызығушылығын оята 
алады. Ал ол үшін кітапханашы-
ның педагогика және психология 
саласындағы  қабілеті болуы керек. 
Қазіргі кітапханашының жұмыста 
кітап оқуға уақыты да болмайды, 
кітап көрмелерін рәсімдейді, әр алу-
ан іс-шараларға дайындалады, үйір-
ме не клубқа жауапты болса, ол да 
дайындалады. Әлеуметтік желілердің 
дамуы да кітапханашы жұмысына өз-
герістер енгізді. Ол кітап  пен кітап 
оқуды әлеуметтік желі арқылы жар-
намалап, әр түрлі посттар мен ролик-
тер жасауы керек. 

– Жалақы еңбекке сай ма? 
– Мәдениет саласындағы қызмет-

керлердің жалақысы елдегі ең төмен-
гі жалақылардың қатарында екені 
туралы Президент Қасым-Жомарт 
Тоқаев 2021 жылы атап айтты. 2022 
жылдан 2025 жылға дейін жыл сайын 
жалақыны 20% өсіру қолға алынды. 
Десек те, бүгінгі бағаның өсіміне 
жалақымыз ілесе алмайды. Қызмет-
кердің бар тапқаны азық-түлік пен 
коммуналдық қызметтерді төлеуге 
ғана жетеді. Демалу, саяхаттау жағы 
айтпаса да түсінікті... 

– Жаңа түскен кітап оқырман 
қолына жеткенше қандай жұмыс 
жасалады? 

– Балалар кітапханасының қорын 
толықтыру аса мұқияттылықты та-
лап етеді. Яғни, бұл орайда кітаптың 
бала психикасына зияны болмауы 
– басты шарт. Жылына кітап сатып 

түрде жаттамай, түсініп оқуын мақ-
сат етеді. Сайыс 2 кезеңнен тұрады. 
Бірінші кезеңде қатысушы «Қобы-
ланды батыр» жыры бойынша те-
стілеуден өтеді. Бұл арқылы баланың 
тек жаттау қабілетін ғана емес, тал-
дау, ұғыну дағдысын дамытуды көз-
деп отырмыз.  Тестілеуден сүрінбей 
өткен оқушы, мәнерлеп оқу кезеңіне 
жолдама алады.

– Заманауи кітапхана деген не? 
Қазіргі кітапханалар несімен ерек-
ше? Не өзгерген? Қосымша қандай 
қызметтер алуға болады? 

– Заманауи кітапхана – бұл ақпа-
раттық-мәдени орталық. Ал, балалар 
кітапханасы –  соған қосымша ретін-
де балалар мен ата-аналарының бос 
уақытын тиімді өткізуге жағдай жа-
сайтын бірегей мәдени орда. 

Биыл 70 жылдығын атап өткелі 
отырған біздің кітапхана балалардың 
рухани даму орталығына айналған. 
Балалар әдебиетінің жауһарлары жи-
нақталған облыстағы бірегей кітапха-
намыз.

Соңғы үш жылда көптеген жоба 
жүзеге асты. Мысалы, 2017 жылдан 
бастап қолға алынған «Жетістік фор-
муласы» жобасы жеткіншектердің 
өмірлік ұстанымын дұрыс қалып-
тастыруды мақсат етіп, танымал 
адамдармен кездесу арқылы диалог 
алаңын ұйымдастырып отырды. «Ба-
лалар, Сіздер үшін жазамыз» жобасы 
аясында Б.Әлімжанов, Т.Әбдірайым, 
С.Досжан, Е.Клепикова және т.б. 
жазушылармен тартымды кездесулер 
өтті. 

Кітапхананың «кітап мерзімін 
онлайн ұзарту», «виртуалды анықта-
ма», «онлайн қабылдау бөлімі» элек-
трондық қызметтері уақыт үнемдеуге 
мүмкіндік береді. 

– Сөз соңында тілегіңіз және әй-
елдер қауымы оқуы тиіс 5 кітапты 
атасаңыз. 

– Әйелдер қауымына «жүрек-
теріңіздегі жылуды өшіріп алмаңы-
здар» дегім келеді. Отбасы бақыты 
– өз қолыңызда, бала-шағаңыздың бе-
рекесі әйел ақылымен жиналып, кө-
бейеді. Өмірлік жиғаныңыз ақыл мен 
парасат болып, ұлағатты ұрпақ тәрби-
елеу үшін мықты денсаулық тілеймін!

Әйелдер қазақ ауыз әдебиетінің 
ғасырлар елегінен өтіп, бізге жеткен 
ертегілер, жаңылтпаштар, аңызда-
ры мен жырларын, Абайдың «Қара 
сөздерін», «Әлдиден эпосқа дейін» 
жинағын, Ш.Мұртазаның «Ай мен 
Айша» романын, С.Бақбергеновтің 
«Бөрте – Шыңғысхан жұбайы» кіта-
бын, С.Досжанның «Үлкен үйдегі 
үрей» романын оқып шықса екен.

– Сұхбатыңызға рахмет. 
Мереке құтты болсын!

Сұхбаттасқан Жәлел ШАЛҚАР,

алуға 5 млн. теңге бөлінеді. Екі жыл 
бұрын осы сомаға үш мыңға тарта 
кітап алсақ, былтыр біршама аз кітап 
алдық. 

Жасөспірімдер бізге интернет-
тен көрген, оқығысы келген кітабын 
алуға ұсыныс жасайды. Мақұлдаған 
кітаптарды алу жұмысы басталады. 
Мемлекеттік сатып алудың барлық 
рәсімінен өткен кітаптар кітапханаға 
жеткізіледі. Жаңа кітап көпшілік 
жұрт білмейтін бірнеше кезеңнен 
өтеді. Оны парақтап, мазмұнына қа-
рай шифрлап, шекесіне арнайы қағаз 
желімдейді. Белгілі нөмір беріп, 
тиісті құжатқа ол туралы ақпарат 
енгізіледі. Оқырманға ыңғайлы болу 

үшін кітаптың мұқабасы сканер-
леніп, ақпараты электронды катало-
гқа енгізіледі. Яғни, электрондық ка-
талог кітапхана қорымызды әлемнің 
барлық интернет пайдаланушылары-
на қолжетімді етеді. Барлық қажетті 
рәсім өткізілгенде ғана кітап сөреге 

қойылып, оқырманға жетеді. 
– Шетелдік кітапханалардың 

қандай тәжірибесін пайдаланасы-
здар? Мәселен, Францияда кіта-
пханалар 24 сағат жұмыс істейді 
екен. 

– Әрине, алыс және жақын 
шетелдегі әріптестердің жетістік-
терімен үнемі танысып отырамыз. Ол 
– алға жылжуымыздың басты шарты. 
Бүгінде кітапханалар ақпараттық-мә-
дени орталық ретінде дамып келеді. 
Балалар кітапханасы ата-аналар мен 
балалардың уақытты бірге ұтымды 
өткізу орны ретінде қалыптасуы қа-
жет. Біздің барлық жұмысымыз осы 
бағытта болып келеді. Барлық жүзеге 

асырып отырған жобамыз бен идея-
мыз тәжірибе алмасудың нәтижесін-
де келді деп ойлаймын.

Әлемнің көптеген елінде кітап-
хана 24 сағат жұмыс істейді. Оларда 
кітапты қайтару не уақытша үйге алу 
қызметі автоматтандырылған. Яғни, 
арнайы құрылғы арқылы оқып болған 
кітапты кітапханаға түнгі сағат 3:00-
де де тапсыруға болады. Бірақ, ондай 
құрылғылар өте қымбат тұрады. 

Сонымен қатар, сессия кезінде 
университет кітапханалары жабыл-
майды. Оларда студенттер үшін кофе, 
шай, тәттілер тегін болады. Емти-
ханға дайындалатын студент кітапха-
нада ұйықтап алуына да болады. 

Жалпы, шетелде оқу мәдениеті 
өте дамыған. Ата-аналар балаларын 
міндетті түрде кітапханаға апарып, 
кітап оқуға баулиды. Балақай үшін 
кітапхана ең алғашқы әлеуметте-
ну ортасы болып табылады. Биыл 1 
наурыздан бастап, оқырмандардың 
сұранысымен кітапхананың жұмыс 
уақыты 1 сағатқа ұзартылып, сағат 
19:00-ге дейін істейтін болдық. Бо-
лашақта жұмыс кестесінің тағы ұзар-
тылуы мүмкін. 

– Балалар кітапханасына бала-
лар жиі келе ме? 

– Балалар кітапханаға ата-ана-
сымен немесе ата-әжесімен келеді. 
Яғни, баласы мен немересіне қажетті 
кітап алған үлкендер де өзінің жүрек 
қалауына сай әдебиет таңдай алады. 
Салыстырмалы түрде айтсам, соңғы 
3 жылда оқырмандардың қарасы 
артып келеді. Соңғы 10 жылда кіта-
пхананың оқу залдарында жұмыс 
істейтіндер саны азайған еді. Бүгінде 
оқырмандардың ол категориясы да 
өсіп отыр. Бұл – өте қуантарлық жай.

Қазір үлкендерге де, кішілерге 
де жайлы болуы үшін (жоба, үй жұ-
мысы, ҰБТ-ға дайындық, т.б.) жылы, 
тыныш, интернет желісі тегін, жайлы 
орын қажет-ақ. 

– Қобыланды батыр жырын 
жатқа оқудан оқушылар арасында 
алғаш рет байқау өткізбекші екен-
сіздер? 

– «Балам ақылды болсын десеңіз 
ертегі оқып беріңіз» депті Эйнштейн. 
«Ortalyq Qazaqstan» газетіне «Ба-
лаңыз батырлар жырын оқи ма?» 
деген мақала шыққанда осы мәсе-
лені зерделеп көрдік. Сөйтсек, тек 
мектеп бағдарламасына сай оқиды 
екен. Осыған орай, «Қобыланды ба-
тыр» жырын насихаттау мақсатында 
12-15 жас аралығындағы оқушылар 
арасында мәнерлеп оқу сайысын ұй-
ымдастыруды қолға алдық.

Сайыс балалардың тек автоматты 

Сан жылдар техникалық толқынысты бастан өткерген автоконструктор Генри 
Форд сан мәрте сәтсіздікке ұшырады. Маңайындағылар оның ұмтылысына күмән-
мен қарады. Тек әйелі ғана күйеуінің талантына сеніп, талпынысынан күдер үзбеді. 
Қолын қарыған суыққа қарамастан алақанымен майшам ұстап, Генридің қасында 
ұзақ түндерін өткізеді. Әйелдің ұлы сенімі, темірдей төзімі, зор қолдауы, үкілі үміті 
ақталды. Бүгінде «Ford» – Америкадағы ең ірі автомобиль жасаушы компания. 

Қарқаралыда еріне қолдау көрсеткен осындай әйел адам бар. Есімі – Маржан 
Оспанова. Темір тұлпардың білгірі Талғатбек ағаның тамыршысы тәрізді. Ер-
лі-зайыптылар көлік жөндеуге кіріскенде бір-бірін ыммен түсінеді. Маржан ханым 
«Талғатбек – хирург, мен – медбикемін» дейді. Шынында бір-бірін қолдап, иық түй-
істіре еңбек етіп жүр. 

«Талғатбек – хирург, мен – медбике»

Міндеті – көліктің майысқан жерін тү-
зеп, толықтырып, бояп беру. Талғатбек пен 
Маржанның көлік жөндеумен айналысқаны-
на 17 жылдың жүзі болған. Негізі Маржан 
ханымның мамандығы тігінші. Сызу сызып, 
құрақ құрағанда алдына жан салмайды. Осы 
бір ұқыптылық пен дәлдік, төзім, қиынды 
қиыстырған шебер жанға көліктің майысқан 
бамперін түзету, сынған тұсының жігін біл-
дірмей бүтіндеу қиынға соқпаған сыңайлы. 

– Осы кәсіппен айналысып жүргенімізге 
17 жыл болды. Көлік жөндеуден хабары бар 
жолдасымның жұмысы тұтынушылардың 
көңілінен шықты. Үлкен бокстың ішінде ала 
таңнан кеш қарайғанға дейін жүретін азама-
тымды жалғыз қалдырмай, ілесіп жүрдім. 
Ол көліктің майысқан темір қорабын жөнде-
се, мен сырлаймын. Келе-келе, қайсы қандай 
құрал, оны қай жерде пайдалану керектігін 
де жаттап алдым. Әбден қол үйреніп алды 
десе де болады. Көлік жөндеп жатқан жол-
дасыма қандай құрал қажет екенін көзқара-
сынан, қол қимылынан сезіп тұрамын. Құд-
ды, ол – хирург, мен – мейірбикемін, – дейді 
Маржан апай. 

Нәзік жандар көлік жүргізгенімен,  әйел 
затының көлік жөндегенін көрмедік. Бір-
лі-жарым естігеніміз болмаса. Үстінде ар-
найы киімі, қолында құрал-сайманы, нәзік 
қолдарымен зілдей темір-терсекті бүтіндеп 
жүрген Маржан апайдың еңбегі ер ісіне бер-
гісіз. Жалпы, әйел адам әдемілікке, ұқып-

жиі келеді. Жаз мезгілінде машинаны то-
лығымен жөндеуге кіргізеді. Жан-жақтан 
келеді. Түзету, тегістеу, және бояуда қателік 
жіберуге болмайды. Бәрі де – бала-шаға-
ның қамы. Ата-аналық борышымыз ретінде, 
оларға да көмектесіп тұрамыз, – дейді Мар-
жан Оспанова әңгімеге желі тартып.

Еңбекшіл әйел – ерге сүйікті, елге сүй-
кімді. Маржан ханым еңбегімен ел арасын-
да сыйлы. Ісінің білгір маманы. Әрі облыс 
көлемінде осы бір кәсіппен айналысып жүр-

тылыққа жаны құштар емес пе?! Бір-бірін 
үнсіз ұғысқан, техниканың тынысын тап 
басқан жандардың жұмысына деген сұраныс 
жоғары. 

– Қыста көбіне бамперін соққандар 

ген жандардың бірегейі десе де болады. Күн-
делікті кәсібінен қолы қалт етсе, тігін маши-
насын қолға алады...

Қарқаралы ауданы

Сағыныш ӘБІЛ,
«Ortalyq Qazaqstan»

«Ortalyq Qazaqstan»

102 жастағы Сәбилә Орманбаева қыстың әр таңын қар тазалаумен қарсы алады. 
Абай ауданы, Құлайғыр ауылында тұратын Сәбилә әже салауатты өмір салтын ұста-
нады. Жасы жүзге жетсе де мал шаруашылығы мен үй тірлігін әлі де қатар алып ке-
леді. 1930 жылдары астық өсіріп, 17 жасында Құлайғыр ауылында сауыншы болып 
еңбекке араласады. Күніне 30 сиыр сауып, озаттардың қатарына қосылған.

Ғасыр әже

– Таңертең ерте тұрамыз, 30 сиырды са-
уып үлгеру керек. Жұмысты тез орындайтын-
дардың бірі болдым. Жұмыс талғамадым,– 
дейді Сәбилә әжей.

Қарт әже отағасынан ерте айырылып, 
тоғыз баламен қалады. Еңбекпен қоса қоғам-
дық шаруаларға да белсене араласты. Күндіз 
колхозда жұмыс істеді, түнде үй шаруасымен 
айналысты, ұршық иіріп, киім тоқыды, бала 
тәрбиеледі. Балалары аналарының нағыз үлгі 
тұтатын жан екенін мақтанышпен айтады.

– Жұмыстан кейін үйге қайтуға асығатын 
едім. Тіпті, көршілермен жиналып, шай ішуге 
де мүмкіндік болмайтын. Мен үшін маңызды-
сы балаларыма дұрыс тәрбие беріп, оларды 
аяққа тұрғызу еді.

 Кейінгі уақытта екі сиырдан сауып жүр-
мін. Маған мүлдем қиын болмады. Қазір үй 
жинап, пеш жағамын. Қыста даланың қарын 
тазалап, дәмді тамақтар пісіремін. Сүйікті 
ісім болғандықтан көңілім көтеріліп, сергек 
жүремін. Осы уақытқа дейін ауырмадым де-

уге де болады, бірақ екпе алудан қорқамын, 
– дейді 102 жастағы әже.

Сәбилә Орманбаева «Еңбек даңқы» ор-
денімен, «Алтын Алқа», «Ана даңқы» ме-
далімен марапатталған. Құлайғыр ауылының 
ең үлкен тұрғыны сайлау кезінде дауыс беріп, 
ауылдың қоғамдық өміріне атсалысып отыра-
ды.

– Шаруа істемесе көңілі көншімейді. Үй-
дегі жұмысын ешкімге сеніп тапсырмайды,– 
деді әжейдің көршісі Анна Вимова.

Сәбилә әжей 25 немере 6 шөбересінің қы-
зығын көріп, бақытты ғұмыр кешуде. Мереке 
қарсаңында аудан әкімі Нұржан Оразбекұлы 
әз әжені үйіне құттықтап барып, сыйлығын 
табыстады.

Ақерке МҰХАММЕД-АЛИ,
Е.Бөкетов атындағы Қарағанды уни-

верситетінің 4-курс студенті 

Абай ауданы

● ЕҢБЕК АДАМЫ

– Менің бұл мамандықты таң
дауым кездейсоқтық емес, – дейді 
Салтанат бізбен әңгімесінде. – 
Оған әкем Оралдың үш бірдей қа
рындасы Мейрамгүл, Илла, Гүл
нардың  кітапханашы болғандары  
әсер етті. Әсіресе, қазір Шет ау
дандық орталықтандырылған кіта
пханасын басқаратын Мейрамгүл 
апайымның ықпалы зор болды. 
Оқушы күнімде онымен кітап
ханаға еріп барып, кітап оқудан 
бөлек формуляр толтыру, каталог 
жасау, тағы да басқа жұмыстарды 
үйрендім. Бізді кітапханашылар 
әулеті деп айтуға да болады. Өй
ткені, екі бауырым Есенгелді мен 
Қайырберлінің жұбайлары Жанер

Кітапханашылар әулетінің өкілі 
Салтанат Ербаева Топар кентінің кітапханасында кітапхана-

шы болып еңбек етеді. Ол Қарағандының Тәттімбет атындағы 
өнер колледжі (2017) мен Мұхтар Әуезов атындағы Оңтүстік 
Қазақстан Мемлекеттік университетін «Кітапхана ісі» (2020) ма-
мандығы бойынша бітірген өз саласының білікті маманы. Қа-
шан көрсең, жүзінен шуақ шашып, кімге болсын жылы ұшырап 
тұратын осы бір сыпайы, биязы жанды кент тұрғындары мен 
кітапхана оқырмандары қатты құрметтейді.

Ержан ИМАШ,
«Ortalyq Qazaqstan»

ке мен Айжан да жоғары білімді 
кітапхана қызметкерлері. Атаа
насы Орал мен Любовь Кәрімқы
зы 1994 жылы АқсуАюлыдан 
Топарға көшіп келгенде 12 жаста 
болған Салтанат осындағы Бауы
ржан Момышұлы атындағы орта 
мектепте оқуын жалғастырып, 
бос уақытында соның іргесінде 
тұрған кітапханадан шықпайтын. 
Сонда ол жасынан көзі қаныққан 
кітапханашы қызметіне қызыға 
қарайтын. Бірақ бұл арманы бір
ден жүзеге аса қоймаған. 

«Ештен кеш жақсы» демекші, 
Салтанат ақыры көздеген мақса
тына жетіп, 2019 жылдан бері То
пар кенті кітапханасының Балалар 
абонементі бөлімінде жұмыс істеп 
жүр.

– Маған бұл кәсібім, әсіресе, 

балалармен жұмыс істеу ұнайды. 
Қазіргі ақпарат заманында олар
дың кітап оқуға құштарлығын 
арттыру үшін көп ізденуге тура 
келеді, – дейді тағы да Салтанат 
сөз арасында.

Міне, осы бағытта ол «Кітап
хана қосымша сабағы» үйірмесін 
ұйымдастырып, «ҚұрдастарРо
весники» клубына жетекшілік 
етеді. Кенттегі мектептер, бала
бақшалар мен тығыз байланыс 
орнатып, әр жас оқырманмен жеке 
жоспары бойынша жұмыс жүргі
зеді. Ойын элементтерін пайдала
на отырып, кітап оқуды ілгеріле
тудің инновациялық формаларын 
енгізіп, балалармен театрланды
рылған көріністер, Қазақстан ха
лықтарының салтдәстүрлері мен 
мәдениеті жөнінде викториналар, 
конкурстар өткізеді.

Өзінің балғын оқырманда
ры арасында кітаптарды наси
хаттаудың жаңа формалары мен 
әдістерін қарастырып, өзінөзі 
басқару күнінде Библиодублер, 
флешбук, буккроссинг, библиоф
реш және басқаларын жасайды. 
Интернетресурстарды белсенді 
қолданып, кітапханалықақпарат
тық қызмет жүйесін кеңейтіп, РА
БИС автоматтандырылған ақпа
раттық жүйесінде жұмыс істеп, 

әлеуметтік желілерде Топар кенті 
кітапханасының парақшасын 
жүргізеді. Жалғыз бұл емес, кент 
тұрғындары мен кітапхана оқыр
мандарының рухани сұранысын 
өтеу үшін өздеріндегі «Қаламгер» 
әдеби қонақжайында жергілік
ті ақынжазушылар мен шығар
машылық кездесулер өткізіп тұра
ды. Тіпті, өткен жылдың мамыр 
айында бұл қонақжайда белгілі 
балалар жазушысы, сатирик То
лымбек Әбдірайымов та мейман 
болыпты.

Топар кітапханасында төрт 
жылдай ғана істеген Салтанат 
Ербаеваның бұл еңбегі ескерусіз 
қалмай, былтыр Кітапханашылар 
күнінде облыс әкімінің Алғыс 
хаты мен Абай ауданы әкімінің 
Құрмет грамотасын алды. Өз 
кәсібі бойынша қаншама семинар, 
курстарда оқып, тек өзі ғана емес, 
оқырмандары да аудан, облыс 
көлемінде өтетін байқаулар мен 
сайыстарға, фестивальдар мен 
конференцияларға белсене қаты
сып, жүлделі орындардан көрініп 
жүр. Осыдан кейін жастайынан 
кітаппен «көзі ашылған»  Салта
натты кәнігі кітапханашы қатары
на қалай қоспайсың?!

Абай ауданы

Ажар Амангелдіқызы кім? Ол 
– дзюдошы. Ол – самбошы. Ол – 
джиуджитсу шебері. Күрестің бір 
емес, үш түрімен шұғылданып, 
әлемдік ареналарда көк туды көк
ке көтеріп жүрген қазақтың қайсар 
қызы. Қаршадай қыздың атынан 
ат үркеді. Жаратқан бойына да
рытқан талантының арқасында ар
манмақсатын жүзеге асыра алған 
жан. Талантын тұтатқан бірденбір 
жан – ағасы Олжас. 7сыныпта 
оқып жүргенде ағасы Олжасқа еріп, 
Ботақара кентіндегі балалар мен 
жасөспірімдер спорт мектебіндегі 
дзюдо үйірмесіне барады. 8сы
ныпқа көшкенде Ә.Молдағұлова 
атындағы облыстық мамандан
дырылған олимпиадалық резерв
тегі мектепинтернатколледжіне 
түседі. Мінекей, кішкентай қыздың 
үлкен спортқа қадамы осы жерден 
басталды... 

– Кішкентай кезімде волейбол

● СПОРТ 

Күрестің үш түрінен үздік шыққан

Ербол ЕРБОЛАТ,
«Ortalyq Qazaqstan»

Жаратқан иеміздің бізге берген басты сыйының біріншісі – 
өмір, екіншісі – талант. Тіршіліктің қаншалықты қымбат екенін 
білеміз. Ал, таланттың өлшем бірлігі қандай? Шексіз... Айт-
пағымыз жас спортшы Ажар Салықова хақында...

шы болғым келетін. Алайда, ауыл 
мектебіндегі волейбол үйірмесіне 
тек орыстың қыздары қатысатын 
болғандықтан, барғым келмеді. 

Күндердің күнінде сыныптағы құр
быларым, «Жүріңдер, күрес үйір
месіне қатысайық» деп қолқа сал
ды. Сөйтіп, бәріміз жиналып күрес 
үйірмесіне келдік. Алайда, екіүш 
күн өткен соң, бірге келген құрбы
ларым қайтып табалдырықтан ат
тамады. Уақыт өте келе турнирге 
қатысып, жүлделі ІІ орын иелендім. 
Сол уақыттан бастап спорттың осы 
түріне қызығушылығым оянып, 
«жоғары дәрежедегі турнирлерде 
жеңімпаз атанамын» деп өзіме серт 
бердім. Алайда, әкем бұл спортпен 
шұғылдануыма қарсы болды. Бірақ, 
уақыт өте жетістіктерімді көріп, 
маған қолдау көрсетті, – деді Ажар 
Амангелдіқызы.

Содан бері 7 жыл. «Спорт ше
бері», одан бөлек, Азия чемпиона
тының күміс жүлде иегері атанды. 
Әлем чемпионатында да бағын 
сынады. Азия және Еуропа кубогі
нен де олжамен оралады. Алайда, 
соңғы уақытта жиі жарақат алып, 
сәтсіздікке жиі ұшырағаны. Уақыт 
өте самбо күресіне ауысып, тата
ми үстіне қайта шығады. Спорттың 
осы түрімен шұғылданғанына екі 
жыл ғана болса да ауыз толтырып 
айтарлықтай жетістіктерге жетті. 
Ел және Азия чемпионатын бағын

дырады. Әлем чемпионатынан ІІІ 
орын иеленіп, Әлем кубогін де 
бағындырады. Қазіргі таңда самбо
дан халықаралық дәрежедегі спорт 
шебері.

2021 жыл. Самбодан Мәске
уде Әлем кубогі ХХХХІІ мәрте 
өткізілуде. Карантиннен кейін өт
кізілген турнирдің бірі. Ажар Аман
гелдіқызы 65 келі салмақ дәре
жесінде белдесіп, алтыннан алқа 
тақты. Әрі осынша мәрте өткізілген 
Әлем чемпионатында алтын алған 
тұңғыш қазақ қызы ретінде тарихта 
аты қалды. 

– Турнирдің басталуына бір күн 
қалғанда ауырдым. Жауырыны
ма суық тиіп, мойным бұрғызбай 
қалды. Соған қарамастан турнирге 
қатысып, чемпион атандым. Сол 
кездегі қуанышымды сөзбен жеткі
зе алсамшы. Осы турнирде алтын 
алған тұңғыш қазақ қызы атандым. 
Көк туымыз көкке көтерілген
де  көзімнен жас тоқтамады, – деп 
әсерімен бөлісті спортшы. 

Алайда, бұл спорт түрінен ке
туіне де өзіндік себептер болыпты.  

– 2022 жылы Самбодан Қырғы
зстанның Бішкек қаласында Әлем 
чемпионаты өтті. Осы турнирді 
«қайтсем де жеңемін» деп мақсат 
қойдым. Әрі дайындығым да ке
ремет еді. Қатысушылар жарысқа 
тіркелуде. Бәріміз кезекпен салмақ 
өлшеп болдық. Енді сайыс баста
лып, татами үстіне шыға бергенім

де, маған «сіз күреспейсіз» деді. 
Сондағысы: «Хиджаппен күресуге 
болмайды» дейді. Бірақ, турнир 
жарғысында хиджап мәселесі ай
тылмаған. Сонымен не керек, тур
нирге қатыса алмай кері қайтқан 
болатынбыз. Елге келген соң «Әлем 
чемпионатынан жүлде алмадың» 
деп алып отырған жалақымды да 
қиып тастады. Осындай дүниелер
ден кейін татамиге қайтып шыққым 
келмеді, – дейді ол. 

Осы бір келеңсіз сәттерден кейін 
жас спортшы джиуджитсудан бақ 
сынауды жөн көрген. Күреске бейім, 
тәжірибесі мен шеберлігі ұштасқан 
жас спортшы үшін бұл спорт түрі 
де қиынға соқпады. Жақында ғана 
Тайландтың Бангкок қаласында өт
кен Азия чемпионатынан жүлделі 
ІІІ орын иеленді. Одан бөлек, төрт 
жылда бір келетін Азия ойындары
на жеңіп алған жолдамасы және бар. 

Өткір кездік қын түбінде жат
пайды. Бойдағы талант пен қайсар
лық мақсатқа жеткізбей қоймайды. 
Ажарға Алла осының бәрін үйіптө
гіп берді. Себебі, спорттың қай түрі
нен бақ сынаса да, үнемі алдыңғы 
лекте көрініп келеді. Оған спорт 
сүйер қауымның өзі куә. Ажар талай 
жарыста Қазақтың көк туын көкке 
көтеріп, ел абыройын асқақтатып 
жүр. Мен деген талайдың қолынан 
келе бермейтін іс. Әттегенайы да 
жоқ емес… Бірақ, шын талантқа 
Тәңірдің өзі шабыт береді емес пе?!

– Кимешекті тікпес бұрын 
оның тарихына тереңінен үңілдім. 
Кимешек тігілетін әр матаның қыр 
сырымен таныстым, –  дейді тігін
ші. Денсаулығына байланысты 
жұмысқа тұра алмаған соң, үйде 
отырып ақша табудың жолын із
деген Мархабат Раймағамбетова – 
үш баланың анасы. Жалғызбасты 
ана балаларын қатарынан қалдыр
мау үшін барын салуда.

– Сәтсіз жасалған отадан ке
йін жұмысқа шыға алмай қалдым. 
Тігін тігуді де кейіннен үйрендім. 
Құрақ көрпе, жастық кейін, киме
шек тіге бастадым. Кимешек өте 
әдемі көрінеді, тарихы да терең. 
Әжелеріміздің тәжі деп айтсақ та 
болады. Дәстүрлі стильді ұста
нуымның себебі өз қолөнерімізді, 
құндылығымызды ұмыт қалдыр
мау керек. Шапан, тойбастар, ки
мешек барлығы да халқымыздың 
байлығы, – дейді Мархабат Ах
метқызы.

● МҰРА 

Аналар киген кимешек
Қазақ халқы әйел затының киіміне ерекше мән берген. Қыз 

балалар бұрымына шашбау тағып, топы кисе, ұзатылғанда сәу-
келе, бір үйдің отын жаққанда болғанда кимешек киген. Ұлттық 
киім мен бұйымдарды күнделікті стильге сай етіп үйлестіру де 
бір өнер. Бұрымға сәндеп тағатын шолпы мен басқа киетін топы 
соңғы кезде трендке айналды. Ал, Қарағанды облысы Абай ау-
даны Қарабас кентінің тұрғыны Мархабат Раймағамбетова тұр-
мыстағы әйелдердің кимешегі ұмыт қалмасын деген ниетте. Ол 
кимешек тігіп, әлеуметтік желіде танылуда.

«Екі қолға бір күрек» дегендей, 
нәсібін адал тауып жүрген Марха
бат үлгі етуге тұрарлық жан.

Ақерке МҰХАМЕД-АЛИ,
Е.Бөкетов атындағы 

Қарағанды университетінің
4-курс студенті

Ажар Жылқышенова – Қос
танай облысы, Қостанай ауданы, 
ШоқҚарағай ауылында қарапа
йым жұмысшы отбасында дүниеге 
келген. Тіл үйренуге жас кезінен 
зерек болыпты. Бір қызығы Қос
танай облысындағы мектептерде 
оқушыларға шет тілі ретінде неміс 
тілі оқытылады екен. Оның себебі 
де бар. Алақандай ауыл тұрғындары 
өзге ұлт өкілдерінен құралған, ара
сында 34 қазақ отбасы ғана болған 
көрінеді. Ажар Жылқышенова сол 
жанұяда өскен.

Ажар Ермағамбетқызының 
айтуынша, «Казахстанец» совхо
зындағы орта мектепте 5сынып
тан кейін неміс тілін оқыған. Тілге 
деген қызығушылығы сол кезде 
оянған. Мектепті бітірген соң, 1978 
жылы Қостанай педагогикалық 
институтына, Шет тілі факуль
тетіне ағылшыннеміс тілі пәнінің 
мұғалімі мамандығына оқуға түскісі 
келеді. Алайда, тағдырдың айдаған 
желі ме, өзі қалаған мамандыққа 
емес, сол факультеттегі француз тілі 
мамандығына оқуға түскен. 1982 
жылы аталған оқу орнын тәмамдап, 
Қостанай облысы, Урицк (қазіргі 
Сарыкөл) ауданы, Севастополь орта 
мектебіне француз тілі мұғалімі бо
лып, жолдамамен ауылға аттанады.

Қарамақайшылық деген осы 

● ҰСТАЗ МЕРЕЙІ

Жеті жұрттың тілін білген
«Жеті жұрттың тілін біл, жеті түрлі ілім біл» деген қазақ 

халқы. Қарағандыдағы Нұркен Әбдіров атындағы жалпы білім 
беретін мектепте сабақ беретін француз, неміс, орыс, қазақ тілін 
білетін мұғалім жайлы естуіңіз бар ма?! Біз бүгін қаншама буын-
ды тәрбиелеп, шәкірттерінің бойына өнеге мен ізгіліктің дәнін 
сепкен ұлағатты ұстаз Ажар Жылқышенова туралы айтпақпыз.

шығар, мектепте француз тілінен 
сағат болмаған соң, неміс тілінен 
сабақ беруге тура келген. Фран
цузша әрі немісше тіл білетін жас 
маманға қандай ұсыныс түссе де, 
іліп алып кететіні анық. Сөйтіп 
жүріп, жас мұғалім Севастополь 
орта мектебіне француз тілін ен
гізеді. Дәл осы мектепте Ажар 
ханым енгізген француз тілі әлі 
күнге дейін оқытылады екен.

Ажар Жылқышенова 1997 
жылы отбасы жағдайымен Қа
рағанды қаласына көшіп келеді. 
19971999 жылға дейін Қарағанды 
қаласы медициналық колледжінде 
неміс тілі пәні оқытушысы бо
лып жұмыс істеген. 1999 жылдан 
2008 жылға дейін №58 орта мек
тебіне неміс тілі мұғалімі болып 
қызмет атқарған. Кейінірек неміс 
тілі пәні оқытылмайтын болған 
соң, мектеп директорының ұсы
нысымен колледж бітіріп, қазақ 
тілі мән әдебиеті пәнінің мұғалімі 
мамандығын алып шыққан. Содан 
бері осы мектепте, қазіргі Нұркен 
Әбдіров мектебінде қазақ тілі мен 
әдебиеті пәнінің мұғалімі болып 
қызмет етуде. 2021 жылы зейнетке 
шықты.

«ӘлФараби бабамыздың өзі 
78 тіл білген. Өзге тіл білгеннің 
артықшылығы – басқа халықтар

дың мәдениетімен танысасың, 
кітаптарын түпнұсқасынан оқи
сың, көңіл көкжиегің ашылады», 
– дейді Ажар Жылқышенова.

Шәкірттеріне білім беріп, Нұр
кен Әбдіров мектебінің үш буын 
оқушыларын тәрбиелеп шығарып, 
қияға қанат қақтырған мұғалімнің 
еңбегі ерен. Әр жылдары Ажар 
Ермағамбетқызы дайындаған 
оқушылары қалалық, облыстық, 
республикалық байқаулардың 
жеңімпазы атанды.

Ардагер ұстаз Ажар Жылқы
шенованың еңбегінің арқасында 
Қарағандыдағы Нұркен Әбдіров 
атындағы ЖББ мектеп ЮНЕСКО 
мектептерінің тізіміне кірді.

Дәурен АДАМОВ,
Нұркен Әбдіров атындағы 

ЖББ мұғалімі

Қарағанды облысы бойынша Ішкі мемлекеттік аудит департаментінде 
мемлекеттік қызметшілерінің Ар-намыс кодексінің, мемлекеттік қызмет және 
жемқорлыққа қарсы күрес туралы заңдарының нормаларын департамент қы-
зметкерлерінің бұзу фактілерін хабарлау үшін 9.00-18.00-ге дейін жұмыс 
тәртібімен 56-31-35, 56-25-82 сенім телефондары қызмет етеді. Жеке және 
заңды тұлғалардың өтініштеріне арналған электрондық мекенжайы  fink.kar@
minfin.gov.kz

Мемлекет басшысы 
Қазақстан халқы Ассам-
блеясының ХХХІ сессия-
сында: «Мен қазақ тілін 
жетік меңгерген азамат-
тарымызға зор құрмет-
пен қараймын. Бұл аза-
маттарды жан-жақты, 
түрлі тәсілдермен қолдау 
керек деп ойлаймын» де-
ген болатын. 

Бұл тұрғыда білім са-
ласындағы мемлекеттік 
тілді дәріптеуге, үйренуге 
септігі тиетін олимпиада-
лардың көмегі зор. Оның 
бірі – орыс тілінде білім 
беретін мектептерде жыл 
сайын өтетін қазақ тілі 
мен әдебиеті пәні бойын-
ша республикалық олим-
пиада. Биылғы олимпиа-
даның қалалық кезеңінде 
жеңіске жеткен оқушы-
лар облыстық кезеңге 
жолдама алды. 

● БАЙҚАУ

Тіл білгендер 
төрге озды

Тіл байқауында Қараған-
ды қаласының мектептерінен 
72 оқушы білімін сынады. 
Мақсат – қазақ тілінің та-
рихын, ұлттық салт-дәстүрі 
мен әдет-ғұрпын насихаттау. 
Олимпиада оқылым, жазылым 
кезеңдерінен тұрды.

Олимпиадада орындалған 
жұмыстардың сапасы, оқушы-
лардың сауаты ескерілді. Қа-
ладағы әр мектептен қазақ тілі 
мен әдебиеті пәні бойынша 
9-11-сынып оқушылары қаты-
сты. Жеңімпаз оқушыларға І, 
ІІ, ІІІ дәрежелі диплом беріл-
ді. Олимпиадада І орын алған 
9-сынып оқушысы Элегати 
Мерей және ІІ орын алған № 
97 гимназияның оқушысы 
Таисия Маслова облыстық ке-
зеңге өтті. 

10-сыныптар арасында 
өткен қалалық олимпиадада 
І орын алған Шәкәрім атын-
дағы гимназияның оқушысы 
Майя Морозова мен ІІ орын 
алған № 86 ЖББ мектептің 
оқушысы Малика Қасымова 
облыстық олимпиадада бақ 
сынайтын болады. 

Қалалық кезеңге қатысқан 
11-сынып оқушылары ара-
сында № 86 ЖББ мектебінің 
оқушысы Мақсат Токтоматова 
І орын иеленді. Ал, № 15 ЖББ 
мектебінің оқушысы Карина 
Желтоухова ІІ орын алды. Екі 
оқушы облыстық олимпиа-
даға қатысуға жолдама алды.

Айгүл ҚАДІР,
Қарағанды қалалық 

білім бөлімінің әдіскері,
Күмісай БҮРКІТБАЕВА,

№33 мектеп-балабақша 
кешенінің қазақ тілі мен 

әдебиеті пәні мұғалімі

Елімізде жасөспірімдер қылмысы жылдан-жылға көбеймесе, азаяр 
емес. Мәселен, Қарағанды облысында кәмелетке толмағандар арасын-
да жасалған қылмыс 43%-ға жоғарылаған. 2022 жылы 21 қылмыс, 
биыл 30 қылмыс тіркелген. Әдетте, отбасында дұрыс тәрбие алмаған 
балалар қылмысқа барады. Кәмелетке толмаған балалар құқық бұзса, 
өзгеге залал келтірсе, ата-анасы айыппұл арқалайды.  

Осы және өзге де мәселелер Қарағанды қаласындағы №1 гимназия-
да білім басқармасының басшысы Г.Қожахметованың төрағалығымен 
өткен облыстық жалпы ата-аналар жиналысында айтылды.  

● ӨЗЕКТІ

Айтары көп «Отбасы сағаты»

Бала тәрбиелеудегі 
ата-ана ролі

Жалпы ата-аналар жиналысына 
қалалық, аудандық білім бөлімінің 
басшылары, мектеп директорлары 
мен директордың тәрбие ісі жөнін-
дегі орынбасарлары, ата-аналар ко-
митеті, мектептердің қамқоршылық 
кеңесінің мүшелері және ата-аналар 
қатысты.

– Облыстық «Отбасы саға-
ты» жобасы аясында дәстүрге ай-
налған ата-аналар жиналысы биыл 
үшінші рет өткізіліп отыр. Білім 
беру ұйымдарында қауіпсіздік ша-
раларын сақтау және «Әкімшілік 
құқықбұзушылық туралы» ҚР 
Кодексінің 409-бабы бойынша          
ата-аналарды жауапкершілікке 
тарту жөнінде ақпарат беріледі. 
Баршаңызға белгілі, Петропавл қа-
ласындағы мектептердің бірінде 
болған оқиға салдарынан үш бала 
жарақат алды. Енді осындай жағдай 
біздің өңірде болмас үшін білім 
беру мекемелеріндегі қауіпсіздікті 
күшейтудеміз. Сонымен қоса, жина-
лыста балалар арасындағы қылмыс, 
құқықбұзушылық, ата-ананың бала 
тәрбиесіндегі ролі, қылмыс жасаған 
балалардың ата-анасына заң жүзін-
де айыппұл салынатыны туралы ха-
бардар етпекпіз, – деді жиында сөз 
бастаған облыстың білім басқарма-
сының басшысы Гүлсім Қожахме-
това.

Аталған жиында Полиция де-
партаментінің ерекше тапсырмалар 
бойынша аға инспекторы Факизат 
Төлтаева білім беру ұйымдарын-
дағы қауіпсіздік туралы сөз қозғап, 
ата-аналар назарына балалар қа-
уіпсіздігіне баса назар аудару қажет 
екенін еске салды.

– Білім беру ұйымдарында 
тексеріс барысында бейнебақы-
лау жүйелерінің жарамдылығына, 
олардың техникалық сапасына, бей-
нелердің сапасына, жазбалардың 
сақтау мерзіміне, турникеттердің 
дыбыстық хабарлау жабдықтары-
на, дабыл сигналдарының, терро-
ристік қауіп бойынша оқшаулау 
іс-әрекетінің ақпараттық болуына 
ерекше назар аударылды. Оқу орын-
дарында оқушылар арасында суық 
қару алып жүру фактісін анықтау 
бойынша жұмыстар жүргізілді. Қа-
зақстан Республикасы Білім және 
ғылым министрінің 2021 жылғы 
25 мамырдағы № 235 бұйрығында 
Білім беру ұйымдарына және олар-
дың аумақтарына әкелуге тыйым 
салынған, оларда пайдаланылуы 

шектелген нәрселер мен заттардың 
тізбесі бекітілген. Тыйым салынған 
заттарға суық қару, оның ішінде 
травматикалық, газды, дабыл беру 
құралдары; екіншіден, шаншитын, 
кесетін, тесетін, лақтыратын заттар; 
үшіншіден, оқ дәрілер, жарылғыш 
және тез тұтанатын заттар, хими-
ялық және улы заттар; төртіншіден, 
темекі бұйымдары, оның ішінде қы-

здырылатын темекісі бар бұйымдар, 
кальянға арналған темекілер жата-
ды. Бесіншіден, интернет желіге қо-
сылған ұялы телефондар, алтыншы-
дан, дәрі-дәрмектер тек дәрігердің 
рұқсатымен енгізілген. Балалар 
арасында тізбедегі тыйым салынған 
заттарды алып жүретіндері кезде-
седі, – деді Факизат Төлтаева.

Аға инспектор ата-аналарға ба-
лаларын сабаққа жіберер алдында 
тыйым салынған заттарды мектепке 
апармауын қадағалауды ескертті.

Ата-ана қай кезде айыппұл 
арқалайды?

Балалар арасында қоғамдық 
ұйымдарда, білім беру мекеме-
лерінде темекі өнімдерін пайдала-
ну фактісі тіркелді. Мұндай жайт 

6 айға дейін көрсетілген.
2022 жылы оқу орындарын-

да бомба орналасқаны туралы 14 
факт тіркелген. Тексеру барысында 
төрт оқушы жалған дабыл қаққа-
ны анықталды. Полиция депар-
таментінің ерекше тапсырмалар 
бойынша аға инспекторы Факизат 
Мұқанқызы қоғамдық дүмпу туды-
ратын мектептегі баланың орынсыз 
қылығы үшін ата-аналарға үлкен 
көлемде айыппұл салынатынын жет-
кізді.

«Ата-аналар, кәмелетке толмаған 
балалардың жалған дабыл берме-
уін ескертсеңіздер. Мұндай ойын 
соңы жақсылыққа апармайды. Дәл 
сол уақытта қаншама адам көмекке 
мұқтаж болуы мүмкін...», деді Факи-
зат Төлтаева.   

ҚР әкімшілік құқық бұзу кодексінің 
№441 бабында қарастырылған. Заң 
бойынша кәмелет жасқа толмаған 
балалар білім беру орындарында 
темекі өнімдерін тұтынатын болса,                                                        
ата-анасына 3АЕК айыппұл салына-
ды. 1 айлық көрсеткіш – 3450 теңгеге 
тең. 2-бөлігі бойынша мектептерде 
темекі шегу фактісі 2-3-тен жоғары 
болатын болса, айыппұл көрсеткіші 

Ата-аналарға әкімшілік құқық 
бұзу кодексінің 438-бабына сәйкес 
айыппұл салынады. Бірінші жағдай-
да 30 АЕК болса, екіншісі 60 АЕК 
көлемінде.

Бұдан бөлек, Қарағанды қала-
сының кейбір ірі сауда үйлерінде 
Қарағанды мектептері мен колледж-
дердегі білім алушылар арасында 
жастардың топталып жүруі байқа-
латынын айтты аға инспектор. Бірақ 
құқықбұзушылық анықталмаған. 
«Жастарды әсіресе, діни сектаға 
интернет желісі арқылы тартады. 
Сондықтан да, баланы үнемі қадаға-
лаңыздар», – деп ескертті Факизат 
Төлтаева.

Жасөспірімдер қылмысы 
көбейген

Кәмелетке толмағандар арасын-
да жасалған қылмыстар 43 пайызға 
жоғарылаған. 2022 жылы 21 қыл-
мыс, биыл 30 қылмыс тіркелген. 
Соның ішінде, балалардың мүлік 
ұрлауы жиі кездесетін көрінеді. 
Жасөспірімдер арасындағы денса-
улыққа аса ауыр дене жарақатын 
келтіру және жыныстық қатынастың 
болуы секілді қылмыстар да кез-
деседі. Бұдан бөлек, есірткі затын 
қолдану және тарату бойынша екі 
қылмыс тіркелген. Оқушылар түнгі 
уақытта жүргені үшін 698 әкімшілік 
құқықбұзушылық анықталған. 35 
ата-ана айыппұл төлеген, 20 ой-
ын-сауық орталығына әкімшілік хат-
тама толтырылған. Мұның ең негізгі 
себебі – ата-ананың тәрбиесінде 
екені айтылды.

Сонымен қатар, облыстың білім 
саласындағы сапаны қамтамасыз ету 
департаментінің басшысы Шынар 
Ақпарова Білім саласындағы заңна-
мада көзделген ата-аналардың не-
месе өзге де заңды өкілдердің өз 
міндеттерін орындамағаны үшін де-
партамент қабылдайтын әкімшілік 
шаралар туралы баяндады.

Жиын соңында ата-аналар спи-
керлерге сауалдарын жолдады.

– Бала – болашағымыз. «Ұяда 
не көрсең, ұшқанда соны ілесің» де-
ген сөз бар. Бала қоғам өміріне ара-
ласқанда үйде берілген тәрбие өмір 
бойы азық болады. Ең маңыздысы 
– ата-ананың тәрбиесі. Кәмелетке 
толмаған балалардың қауіпсіздігі 
үшін ата-аналарға түсіндірме жұ-
мыстарын жүргізу маңызды, – деді 
жиын соңында облыстың білім 
басқармасының басшысы Гүлсім 
Қожахметова

Гүлнұр СЕРІКЖАНҚЫЗЫ,
«Ortalyq Qazaqstan»

Әлеуметтанушы, Серік Бейсембаевтың https://t.me/
Qogammetrika зерттеу, сараптама telegram арнасында  қазақ тілінің 
қолданыс аясы туралы зерттеу нәтижесі жарияланды. Әлеуметта-
нушы респонденттерге «Сіз үйде көбінесе қай тілде сөйлесесіз?» де-
ген сауал қойған. 

 

● ДЕРЕК ПЕН ДӘЙЕК

Қазақша сөйлейтіндер көбейді

Сауалнама нәтижесіне сәйкес, ел 
азаматтарының шамамен 1/2 бөлігі 
үйде қазақ тілінде сөйлейді. Ал, 1/3 
бөлігі орыс тілін пайдаланады. Екі тіл-
ді бірдей пайдаланатындардың үлесі – 
16%. 

Қазақтардың 66%-ы үйде қазақ 
тілінде, ал 12%-ы орыс тілінде сөйлей-
ді. 20%-ы  екі тілді бірдей пайдалана-
ды. Жас көрсеткіші төмендеген сайын 
қазақ тілінде сөйлейтіндердің үлесі 
артады. Мысалы, ең жас топта қазақ 

тілінде сөйлетіндердің үлесі – 72%.
Қазақ емес топтарда қазақша және 

екі тілді араластырып сөйлетіндердің 
үлесі шамамен 10%-ға жуық. Бұл көр-
сеткіш тек жаңа буын арасында ғана 
салыстырмалы түрде жоғары – 18%.

Әлеуметтанушы маман сауална-
ма нәтижесінде қазақ тілін пайдалану 
жастар арасында артып келеді, бұл тек 
қазақтарға ғана емес, басқа ұлт өкіл-
деріне де тән құбылыс, деген қоры-
тынды жасайды.

Өз тілшімізден

Қыс мезгілінде аязға қарамастан жаяу серуендеуге, шаңғы те-
уіп, балық аулауға баратындар көп. Тек ұйымдастыра білсе болға-
ны. Қысқы туризмнің аймақтағы мекені – Қарқаралы. Жақында           
республикалық шаңғышылар марафоны өтіп, балықшылар жары-
сы ұйымдастырылды. 

● БҰҚАРАЛЫҚ СПОРТ

Қарқаралыдағы қысқы 
жарыс

Екінші мәрте ұйымдастырылған 
марафонға Қарағанды, Теміртау, Се-
мей, Көкшетау, Астана қалалары мен 
Ресей елінен шаңғышылар қатысты. 
Жалпы саны 40-тан астам спортшы бақ 
сынасып, алты топ бойынша бәсекеге 
түсті. Жүгіру қашықтығы – 30 шақы-
рым.

– Табиғатымызды тамашалап қана 
қоймай, бар мүмкіндігімізді пайда-
лануды жөн көрдік. Қысқы туризмді 
дамытуға толықтай қабілетіміз же-
тетінін осымен екінші рет көрсеттік. 

Сағыныш ӘБІЛ,
«Ortalyq Qazaqstan»

ұйымдастырылатын балықшылар 
жарысы бұл жолы да әдеттегі үрдісі-
нен жаңылмады. Балық аулауға 
құмар жандардың басы қосылып, 
көк мұз қатқан көлге қармақ салды. 
Желдің өтінде ұзақ отыру оңай емес 
екені аян. Бұрғысы мен орындығы, 
балық қабатын жемі сақадай сай 
балықшылар ауа райының қолайсы-
здығына қарамастан жарыстан бас 
тартпады. Балық аулауға деген қы-
зығушылық – төзімділікті, сабырды 
қажет ететін спорттың түрі. Барлық 
жеңімпаздар ұйымдастырушылар 
тарапынан марапатқа ие болды. 

Қарқаралы ауданы

басқармасының басшысы Темір-
хан Аблаевқа, «ҚР Тәуелсіздігінің 
10 жылдығы атындағы спорттың 
қысқы түрлері бойынша облыстық 
мамандандырылған олимпиадалық 
резервтегі балалар мен жасөспірім-
дер мектебінің» басшысы Гүлнар 
Әліқұловаға, «Олимпиада резервін 
даярлау орталығының» басшысы 
Жанат Байшолақовқа алғыс біл-
діремін, –  деді, марафонды ұйымда-
стырушы, кәсіпкер Думан Бейсена-
ев.    

Жылдың төрт мезгілінде де құл-
пырып, көздің жауын алатын Қарқа-
ралы кез келген спорт түрін дамы-
туға қолайлы. Мәселен, жыл сайын 

Салтанатты ашылуда дәстүр бойын-
ша жас спортшылар бір шақырымға 
жүгіріп өтті. Бұл марафонға еліміздің 
түпкір-түпкірінен шаңғышылар келіп 
қатысты. Тек жасөспірімдер мен 
кәсіпқой шаңғышылардан бөлек арда-
гер шаңғышылар да атсалысты. Мәсе-
лен, Семей қаласынан келген 70-ке 
таяп қалған Дәмегүл Бөлекпаева да 
белгіленген қашықтықты жүріп өтті. 
Әсіресе, жасөспірімдердің шаңғы спор-
тына деген қызығушылығы жоғары. 
Жастар жағы – 30 шақырымға, қыз ба-
лалар – 15 шақырымға, ардагерлер 10 
шақырым қашықтықты бағындырды. 
Шараның өтуіне ұйытқы болған об-
лыстық дене шынықтыру және спорт 

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

● ҮСТЕЛ ТЕННИСІ 

№27  тапсырыс. Индекс 65484
Офсеттік басылым. Көлемі 4 баспа табақ.

Алан «алтын»
алды

Дайындаған
Қ.ЖАНДЫР

Футболдан Қазақстан Пре-
мьер-лигасының алғашқы турын-
да Қарағандының «Шахтері» был-
тырғы ел чемпионы «Астана» 
ко ман дасымен сырт алаңда күш 
сы насты.

Матчта есепті алаң иелері ашты: 3-ми-
нутта Владислав Прокопенко тепкен доп 
қақпа торында тулап жатты. Одан кейін 
ойынның 22-минутында астаналық Дембо 
Дарбо есепті ұлғайтты. Арада он минуттай 
өткенде «Шахтердің» ойыншысы Шыңғыс 
Флюк гол соғып, есеп айырмашылығын 
қысқартқан болатын. Алайда, бұдан әріге 
кеншілердің шамасы келмей, ойын нәтижесі 
2:1 болып «Астананың» пайдасына шешіл-
ді.

Португалияның Вила-Реал қа ла -
сында үстел теннисінен өткен WTA 
Youth Contender турнирінде қара-
ған дылық спортшы Алан Құр ман-
ғалиев тағы да үздік өнер көрсетті.

Биыл 16 жасқа толған теннисші 17 жасқа 
дейінгі санатта Франсеска Карреру (Испа-
ния), Хуан Рамирес (Колумбия), Ной Вит-
тель (Франция), Энрике Риос (Пуэрто-Ри-
ко), Мартин Сипа (Чехия), Даниэль Берзоса 
(Испания) және Драгош Бужору (Румыния) 
сынды қарсыластарын түгел жеңіп, чемпи-
он атанды.

Ел үстел теннисінің жарық жұлдызы 
белгілі бапкерлер Эльмира Әлиева мен Тоқ-
тамыс Хасеновтің қарамағында жаттығады.

● АРАЛАС ЖЕКПЕ-ЖЕК

Рахмонов елді
риза етті

Лас-Вегас қаласында UFC 285 
аясында өткен турнирде өнер көр-
сеткен жерлесіміз, аралас жекпе-
жек шебері Шавқат Рахмонов (17-0) 
өзінің кезекті жеңісіне қол жеткізді. 

Ол қарсыласы – америкалық Джефф 
Нилді (15-7) 3-раундта қылқындыру әді-
сімен тізе бүктірді.

Айта кету керек, саңлақ спортшы өзінің 
спорттық мансабындағы 17-ші жеңісіне қол 
жеткізді. Оның ішінде бес рет UFC аясын-
дағы турнирлерде үздік шықты.

Осы жеңісі үшін Шавқат Рахмонов 
161 500 АҚШ доллары мөлшерінде гонорар 
ал ды.

Жекпе-жектен кейін берген сұхбатын-
да спортшы бір-екі жылдан кейін UFC-дің 
чемпиондық белдігін елге әкелу жоспары 
бары екенін мәлімдеді. Ал, оның қарсыласы 
Джефф Нилді өзінің мансабындағы ең қиын 
жекпе-жекті «сыйға тартқаны» үшін Шавқат 
Рахмоновқа алғыс айтты.

● ФУТБОЛ

«Шахтер»
 шабан бастады

Мерейтой иесін құттықтауға Қа-
зақстан, Қырғызстан, Ресей, Әзірбайжан, 
Италия, Түркия, Түрікменстан және Өз-
бекстан сынды елдерден классикалық ән-
нің шебер орындаушылары мен музыка 
білгірлері келді. Фестивальді Еркеғали 
Рахмадиев атындағы Академиялық сим-
фониялық оркестрі музыкамен сүйемел-
деді.

Дүйсен Қасейінов – Тәттімбет атын-
дағы Қарағанды музыкалық училищесін, 
Құрманғазы атындағы Алматы консерва-
ториясын және Петр Чайковский атын-
дағы Мәскеу консерваториясын бітірген. 
2008 жылдан бастап, ТҮРКСОЙ-дың Бас 
хатшысы болды. ҚР мәдениет министрі 
лауазымын абыроймен атқарған Дүйсен 
Қасейінов көптеген шет елдермен мәдени 
байланыстарды нығайтқаны үшін бірқа-

тар марапаттарға ие болған.
Салтанатты жиынды облыс әкімінің 

орынбасары Ербол Әліқұлов құттықтау 
сөзімен ашты. Кеш иесіне зор денсаулық, 
шығармашылық табыс тілеп, естелік сый-
лық табыстады. 

– Өмірде достықтың маңызы зор. 
Әсіресе, ортақ іске идеялас жандарды 
біріктіретін де – ұлы достық. Ал, бізді осы 
игі шарада басымызды қосқан – музы-
ка, өнер және мәдениет. Бұл фестивальға 
тоғыз елден дүлдүл әртістер қатысып 
отыр. Олардың арасында майталман ән-
шілер һәм түрлі музыкалық аспапта ше-
бер ойнайтын қонақтар бар, – деді Дүйсен 
Құрабайұлы. 

Е.Рахмадиевтің «Таң самалы» туын-
дысын «Астана опера» театрының әншісі 
Қазақстанның еңбек сіңірген қайрат-

● ФЕСТИВАЛЬ

Әлемдік музыка – Арқа төрінде 
Қарағанды шаһарындағы Кеншілер мәдениет сарайында «Бар байлығым 

–  достарым» фестивалі дүркіреп өтті. Аталған өнер мерекесі 20 жылдан бері 
дәстүрлі түрде ұйымдастырылып келеді. Бұл жолғысы, алдыңғылардан өзге-
рек. Өйткені, биылғы фестиваль аталған ауқымды шараның негізін қалаушы, 
Қазақстанның еңбек сіңірген қайраткері Дүйсен Қасейіновтің 75 жылдық ме-
рейтойына арналды.

Жәлел ШАЛҚАР,
«Ortalyq Qazaqstan»

Бұл мерекелік іс-шараның өзге жиын-
дардан басты ерекшелігі – Сәкен теа-
тры оркестрінің сүйемелдеуімен барлық 
шығарма жанды дауыста орындалмақ.

– Мақсатымыз – әйелдер қауымын төл 
мерекесімен құттықтау, көктемдей кө-
теріңкі көңіл күй сыйлау. Сонымен қатар, 
осы кеште көптен бері армандап жүрген 
театрымыздың халықтық-симфониялық 
оркестрінің тұсауын кеспекпіз. Жаңа за-
ман, жаңа талаптар қоюда. Бір орында 
тұрақтап қалуға болмайды. Тарихы терең 
іргелі театр ретінде халықтың талғамын, 
рухын көтеру жолында осындай тың бас-
таманы қолға алдық. Бұл арқылы көрер-

менге шынайы өнердің құдіретін ұқты-
рып, театрға деген ықыласын арттырмақ 
ниетіміз бар. Бәрі интернетке ауысқан 
шақта біз табиғилыққа қадам бастық. Те-
атрға келіңіздер, тазарыңыздар. Шынайы 
өнердің қасиетіне бойлаңыздар, – дейді 
Айдын Абзалбекұлы.

Атап айтсақ, бұл кеште халық әуен-
дері, қазақтың біртуар композиторлары-
ның әндері, әлемдік классикалық музыка 
жауһарлары, қазақ поэзиясының ең үздік-
тері және жан тебірентер монологтар мен 
театрландырылған шағын музыкалық қой-
ылымдар көрсетіледі.

● КОНЦЕРТ 

– Адина 12-сыныпта оқиды. Оқуға 
түсуге өтінімін бірнеше әлемдік жоға-
ры оқу орындарына жіберген болатын. 
Джон Хопкинс университетіне (John 
Hopkins University), сондай-ақ Питтсбург 
(University of Pittsburgh), Мичиган шта-
тындағы (Michigan State University) және 
Бостондағы (Northeastern University) уни-
верситеттерге оқуға шақырту алды, ‒ дей-
ді Қарағандының NIS ұжымы.

Білім саласының білгірлері Джон Хоп-
кинс университетіне іріктеуден өтудің 
қиын екенін айтады. Әлемнің түпкір-түп-
кірінен жыл сайын 30 мыңнан астам та-
лапкер оқуға түсуге талпынады екен. 
Бірақ, үміткерлердің 6 пайызының ғана 
бағы жанады. Тарихына көз жүгіртер бол-
сақ, бұл – АҚШ-тағы алғашқы оқу орын-
дарының бірі. Айтпақшы, аталған универ-
ситеттің түлектерінің арасында Нобель 
сыйлығын иеленген 27 лауреат бар.

‒ Арманымдағы университетте биохи-
мияны оқығым келеді. Менде екінші кур-
стың соңында мамандық туралы шешім 

● БӘРЕКЕЛДІ! 

Нәзік сәуле шуағында
8 наурыз – Халықаралық әйелдер күніне орай «Нәзік сәуле шуағында» атты 

мерекелік концерт Сәкен Сейфуллин атындағы облыстық академиялық қазақ 
драма театрында өтеді. Театрдың көркемдік жетекшісі Айдын Салбанның ре-
жиссерлігімен өтетін айтулы кеште театр жанынан құрылған халықтық-сим-
фониялық оркестрдің тұсауы кесіледі. Қазақ және орыс тілінде өтетін кеш 8 
наурыз күні сағат 17:00-де басталады. 

АҚШ университетіне
шақырту алды

Мереке қарсаңында қаламыздағы Назарбаев Зияткерлік мектебінен ақжол-
тай хабар тарады. Адина есімді ару қызымызға Американың үздік деген төрт 
университетінен оқуға шақырту келіпті. Алғыр оқушымыздың таңдауы Джон 
Хопкинс атындағы білім ордасына түсіп отыр. Болашақ оқуына байланысты 
биохимияны әбден зерттеуді жоспарлап отыр жас жеткіншегіміз.

Қасымхан ҒАЛЫМ,
«Ortalyq Qazaqstan»

қабылдауға мүмкіндігім бар. Елдегі 
ғылымның дамуына өз үлесімді қосу үшін 
PhD алуды жоспарлап отырмын, ‒ дейді 
Адина Жайлова.

Жас талапкеріміз бар жігерін оқуға 
және өзін-өзі дамытуға жұмсап жатыр. 
Арасында спортқа уақыт табуды да ұмыт-
пақ емес. Футбол ойнағанды ерекше жақ-
сы көреді екен жас өреніміз. Олай болса, 
Адинаның талабы оң болсын демекпіз.

Оқырман назарына!
Газетіміздің келесі саны сенбі, 11 наурызда шығады

Жәлел ШАЛҚАР,
«Ortalyq Qazaqstan»

кері Жұпар Ғабдуллина,  Х.Сетековтің 
«Честь» туындысын Қазақстанның еңбек 
сіңірген қайраткері Талғат Ыдырысов,  
Р.Алаяров тың «Два туркменских танца» 
туындысын оркестрдің сүйемелдеуімен 
Түрікменстанның еңбек сіңірген қайрат-
кері Равшан Непесов шебер орындады. 

Қырғызстанның Халық ақыны Қожа-
гелді Қулуев кеш иесіне арналған арнау 
жырын оқыса, Абай атындағы ҚР Мемле-
кеттік сыйлығының лауреаттары Ғалым 
Жайлыбай, Серік Ақсұңқарұлы арнау жы-
рын оқып берді.

Абайдың «Көзімнің қарасы» әнін Қа-
зақстанның еңбек сіңірген қайраткері 
Ша хи мардан Әбілов, К.Дүйсекеевтің 
«Қа рағым-ай» әні мен Атай Оғонбаевтың 
«Жаш тарға» туындысын Қырғызстанның 
халық әртісі Роза Аманова шырқады.

С.Еркімбековтің «Утро Родины» ту-
ын дысын скрипкашылар ансамблі, Корей 
әні «Пимокты» Оңтүстік кореялық Ли Ён 
Сон, Н.Тілендиевтің «Сағындым ғой» 
әнін Алданыш Адамбеков орындады. 

К.Пендерецкий флейта және шек-
ті аспаптарға арналған концерттің IV 
бөлімі мен С.Бахтың «Шутка» туынды-
сын оркестрдің сүйемелдеуімен флейтада 
италия лық Массимо Мерчелли,   Леонко-
валоның «Тосска» операсынан Каварадо-
си ариясын Қазақстанның еңбек сіңірген 
қайраткері Медет Чотабаев,  Г.Мовсе-

сянның «Мои года – мое богатство» әнін 
Қазақстанның еңбек сіңірген қайраткері 
Ержан Абдрахманов әуелетті. 

Ели Кыныктың «Скрипач» және Рауф 
Мамедовтың «Жаса менің халқым» туын-
дысын әзірбайжандық Роза Зергерли,  
Клод Франсуа «Мой путь» әні мен Д.Тух-
мановтың «Ташкентін» Өзбекстанның 
халық әртісі Мансур Ташматов орындаса, 
Н.Тілендиевтің «Куә бол» әні мен Е.Ын-
тықбаевтың «Ертеңіне сенемін» туынды-
сын Қазақстанның халық әртісі Роза Рым-
баева нақышын келтіре шырқады.

– Біз осындай достық атты қасиетті 
сезімді қастерлеп, концерттік бағдарла-
мада бірге өнер көрсетіп, сахнаға сүй-
іспеншілікпен шығып, ұлы мәртебелі 
тыңдаушыларымызға көтеріңкі көңіл күй 
сыйлағанымызға қуаныштымыз. Бұл – 
мен үшін үлкен мереке. Себебі, бір сахна-
да түрлі елдердің өнер қайраткерлерімен 
бірігіп, әр халықтың өз ұлттық үнін паш 
етіп,  достық пен сүйіспеншілікті жыр-
лаймыз, – деді ҚР Халық әртісі Роза Рым-
баева.

Кештің жоғары деңгейде өтуіне ди-
рижерлар, Қазақстанның еңбек сіңірген 
қайраткерлері Петр Грибанов, Қанат Ах-
метов, Италиядан келген қонақ Массимо 
Мерчелли, Түрікменстанның еңбек сіңір-
ген өнер қайраткері Ровшен Непесов үлес 
қосты.

